
Янги Ўзбекистонни  
барпо этиш йўлида бугун 
мамлакатимизда кенг кўламли 
ва салмоқли ислоҳотлар 
изчил давом эттирилмоқда. 
Амалга оширилаётган бундай 
ўзгаришлар юртимизнинг жаҳон 
майдонидаги обрў-эътиборини 
қисқа муддатда юқори 
поғоналарга олиб чиқди.

Юртимизда  жадал олиб бо-
рилаётган очиқ ва прагматик 
сиёсат жаҳон ҳамжамиятининг 
эътирофини қозонди, Ўзбекис-
тонни дунёга кенгроқ танитиб, 
дунё ҳамжамиятининг мамлака-
тимизга бўлган қизиқишини яна-
да орттирди.

Албатта, ҳар бир давлатнинг 
юксак тараққий этиши учун на-
фақат иқтисодий-ижтимоий, бал-
ки маънавий-маърифий сало-
ҳият ҳам ўта муҳим аҳамият касб 
этиши тарих исботлаган ҳақиқат. 

Бинобарин, маънавият маса-
ласи ҳар қандай замон ва ма-
конда, ҳар қандай жамиятда ҳам 
инсониятнинг бирламчи эҳтиёжи 
бўлиб келган ва унга ҳамиша, 
ҳар қадамда зарурат сезилган. 
Шу боис ҳам дунёдаги ҳар бир 
халқ, ҳар бир давлатнинг қай 
даражада куч-қудратга эга бўли-
ши, энг аввало, ўша юрт аҳоли-
сининг юксак маънавияти, кенг 
дунёқараши ва интеллектуал 
иқтидори билан бевосита боғлиқ 
бўлиб келган ва шундай бўлиб 
қолаверади. 

Элдор ТУЛЯКОВ,
“Тараққиёт стратегияси” 
маркази ижрочи 
директори

Суҳбат чоғида Ўзбекистон ва 
Покистон ўртасидаги ўзаро ман-
фаатли ҳамкорликни ривожланти-
риш истиқболлари юзасидан фикр 
алмашилди.

Давлатимиз раҳбари икки мамла-
катнинг амалий ҳамкорлигини изчил 
кенгайтиришга хизмат қилаётган 
фаол мулоқотлар ва алмашинувлар, 
пандемияга қарамасдан, давом эт-
тирилаётганини таъкидлади. Товар 
айирбошлаш ҳажми ортиб, етакчи 

компанияларнинг қўшма кооперация 
лойиҳалари сони кўпайиб бормоқда.

Абдул Раззоқ Довуд Ўзбекистон  
Президентига учрашув ташкил этил-
гани учун самимий миннатдорлик 
билдирди ҳамда Покистон Бош ва-
зири Имрон Хоннинг саломи ва эзгу 
тилакларини етказди.

Маслаҳатчи Афғонистон ҳудуди 
орқали Марказий ва Жанубий Осиё-
ни энг қисқа йўл билан боғлайдиган, 
Покистоннинг денгиз портларига 

чиқишни ва уларнинг инфратузил-
маси самарали ишга солинишини 
таъминлайдиган темир йўл қуриш 
лойиҳасини илгари суриш тўғриси-
даги ташаббус  Покистонда юксак 
баҳоланиб, қўллаб-қувватланаётга-
нини қайд этди.

Икки томонлама иқтисодий муно-
сабатларнинг бошқа долзарб маса-
лалари ҳам кўриб чиқилди.

Автомобиль ва ҳаво транспорти-
да юк ташишларни ривожлантириш 

 имкониятларини кўриб чиқиш, префе-
ренциал савдо тўғрисидаги битимни 
тайёрлаш, божхона иши соҳасида 
тажриба алмашиш, ишбилармонлар 
ўртасидаги мулоқотни фаоллашти-
риш ва ишбилармонлик тадбирлари-
ни ўтказиш юзасидан келишувларга 
эришилди.

Олий ва юқори даражадаги бўла-
жак учрашув ва мулоқотлар режаси 
келишиб олинди.

ЎзА

Давлатимиз раҳбари учрашувни очар 
экан, икки томонлама муносабатларнинг 
бугунги суръатини сақлаб қолиш ва олий 
даражада аввал эришилган келишувлар-
ни амалга ошириш муҳим эканини алоҳи-
да таъкидлади.

Афғонистон делегацияси аъзолари 
Ўзбекистон Президентига кўрсатилган 
самимий қабул учун миннатдорлик бил-
дириб, Афғонистон Президенти Ашраф 
Ғанининг саломи ва эзгу тилакларини ет-
каздилар.

Ўзбекистоннинг Афғонистонда тинчлик 
ва барқарор тараққиётни таъминлаш-
га қаратилган қатъий саъй-ҳаракатлари 
учун чуқур миннатдорлик билдирилди.

Тошкент шаҳрида етакчи халқаро мо-
лиявий институтлар раҳбарлари иштиро-
кида ўтган Трансафғон темир йўлини қу-
риш лойиҳаси бўйича уч томонлама ишчи 
гуруҳ биринчи йиғилишининг самарали 
якунлари юксак баҳоланди.

Томонлар ушбу лойиҳани тез фурсатда 
тайёрлаш ва амалга оширишни бошлаш, 

қабул қилинган “йўл харитаси” асосида 
хорижий ҳамкорлар ва салоҳиятли инвес-
торларни фаол жалб қилиш муҳим экани-
ни таъкидладилар.

Бундан ташқари, учрашувда кўп қир-
рали Ўзбекистон — Афғонистон ҳамкор-
лигини янада кенгайтиришнинг долзарб 
масалалари кўриб чиқилди.

Бу борада сўз юритилганда, авва-
ло, товар айирбошлаш ҳажмини оши-
риш ва уни яқин йилларда камида 
2 миллиард долларга етказиш учун 
қулай шароитлар яратиш, саноат, 
энергетика, қишлоқ хўжалиги ва ло-
гистика соҳаларида кооперацияни 
кучайтириш, соғлиқни сақлаш, таъ-
лим ва маданият соҳаларида муҳим 
дастурларни амалга оширишни қайд 
этиш лозим.

Учрашувда олий ва юқори даражадаги 
бўлажак тадбирлар ва мулоқотлар режа-
си ҳам кўриб чиқилди.

 
ЎзА

Ўзбекистон Республикаси Президенти Шавкат Мирзиёев 2 февраль куни Покистон Ислом Республикаси 
Бош вазирининг маслаҳатчиси Абдул Раззоқ Довудни қабул қилди.

Ўзбекистон Республикаси Президенти  
Шавкат Мирзиёев 2 февраль куни мамлакатимиздаги 

сиёсий партиялар раҳбарлари билан учрашди.

Ўзбекистон Республикаси Президенти 
Шавкат Мирзиёев 2 февраль куни Афғонистон Ислом 

Республикасининг делегацияси — мамлакат ташқи ишлар вазири 
Муҳаммад Ҳаниф Атмар ва Президент Администрацияси раҳбари 

Муҳаммад Шокир Коргарни қабул қилди.

Ўзбекистон Республикаси 
Президенти
Шавкат Мирзиёев
Жаноби Олийларига

Жаноби Олийлари!
Сизни ва биродар Ўзбекистон халқини 

чин дилдан қутлашга ижозат бергайсиз.
Покистон ва Ўзбекистонни маданият, дин 

ва анъаналар муштараклигига асосланган 
яқин муносабатлар боғлаб турибди. Биз-
нинг тарихий ва тамаддуний алоқаларимиз 
миллий ўзлигимизнинг ажралмас қисмидир. 
Халқимиз Самарқанд ва Бухоро шаҳарла-
рига чуқур эҳтиром билан қарайди.

Мамлакатларимиз тараққиёти ва равна-
қи учун биз икки томонлама савдо муноса-
батларини кенгайтиришимиз ва иқтисодий 
шерикликни мустаҳкамлашимиз лозимли-
гига қатъий ишонаман. Минтақамиз улкан 
инсоний ва табиий ресурсларга эга. Барча 
соҳаларда минтақавий ўзаро боғлиқликни 
кучайтириш мақсадида иқтисодиётлари-
мизнинг бир-бирини ўзаро тўлдириб тури-
шидан самарали фойдаланишимиз лозим.

Ўзбекистон Республикаси ҳукумат деле-
гациясининг 2020 йил сентябрь ойида По-
кистонга ташрифи чоғида Савдо-иқтисодий 

масалалар бўйича қўшма ишчи гуруҳ тузиш 
ва яқин орада унинг биринчи йиғилишини 
Тошкент шаҳрида ўтказиш тўғрисида кели-
шувга эришилган эди.

Менинг савдо ва инвестициялар бўйича 
маслаҳатчимнинг Ўзбекистонга ташрифи 
давомида икки томонлама савдо масалала-
ри билан бир қаторда темир йўл коридор-
ларини ривожлантириш, банк соҳасида, иқ-
тисодий ва инвестициявий йўналишлардаги 
ҳамкорликнинг истиқболлари кўриб чиқили-
шини мамнуният билан қайд этмоқчиман.

Ушбу ташриф умумий мақсадлар сари 
янада олға қадам ташлашимиз учун янги 
имкониятларни очади.

Мен икки томонлама муносабатларнинг 
бутун салоҳиятини ишга солишнинг қатъий 
тарафдориман.

Сизга Аллоҳ таолодан сиҳат-саломатлик 
ва бахт-саодат, Ўзбекистон халқига эса бар-
давом тараққиёт ва равнақ ато қилишини 
сўраб қоламан.

Жаноби Олийлари, Сизга бўлган юксак 
эҳтиромимни қабул қилгайсиз.

Имрон ХОН,
Покистон Ислом Республикаси 

Бош вазири

Очиқ мулоқот чоғида партиялар-
нинг жамиятимиз сиёсий-ижтимоий 
ҳаётидаги ўрни ва ролини ошириш 
масалалари, бугунги кунда улар ол-
дида турган асосий вазифалар ҳақи-
да атрофлича фикр алмашилди.

Давлат ва жамият ҳаётига доир 
кенг кўламли ислоҳотларни амалга 
оширишда, халқимиз ҳуқуқ ва ман-
фаатларини ҳимоя қилишда сиёсий 
партияларнинг ўрни катталиги таъ-
кидланди.

Мамлакатимизда ҳудудларни комп-
лекс ривожлантириш, аҳоли фаро-
вонлигини ошириш, камбағалликни 
қисқартиришга алоҳида эътибор қара-
тилмоқда. Иқтисодий-ижтимоий соҳа-
ларни қамраб олган кўплаб дастурлар 
амалга оширилмоқда. Тадбиркорлик-
ни ривожлантириш, аҳолини иш би-
лан таъминлаш устувор вазифа этиб 
белгиланган. Бу борадаги ишларнинг 
ижросини назорат қилиш Олий Маж-
лис палаталари ва маҳаллий кенгаш-
ларга улкан масъулият юклайди.

Учрашувда ижтимоий соҳалар, 
айниқса, таълим ва соғлиқни сақлаш 
тизимини ривожлантириш масалала-
рига алоҳида тўхталиб ўтилди. Сиё-
сий партиялар ўз депутатлари орқа-
ли жойлардаги ижтимоий-иқтисодий 
муаммоларни ўрганиши, уларнинг 
ечими бўйича таклифлар бериши, 
айниқса, таъсирчан Парламент ва 

 “ЯНГИ ªЗБЕКИСТОН: 
КУЧЛИ И¯ТИСОДИЁТ ВА КУЧЛИ 

МАЪНАВИЯТ”
Маълумки, жорий йилнинг 19 январь куни Президентимиз 

Шавкат Мирзиёев раислигида Республика Маънавият ва маърифат 
кенгашининг йиғилиши бўлиб ўтган эди. 

Ушбу анжуманда мазкур йўналишдаги 
фаолият тизимини тубдан такомиллаш-
тириш, бу борада давлат ва жамоат таш-
килотларининг ҳамкорлигини кучайтириш 
масалалари атрофлича муҳокама қилин-
ган эди. 

Видеоселектор йиғилиши шаклида 
ўтказилган ана шу анжуманда 
давлатимиз раҳбари томонидан 
билдирилган: “Агар жамият 
ҳаётининг танаси иқтисодиёт бўлса, 
унинг жони ва руҳи маънавиятдир. 
Биз янги Ўзбекистонни барпо 
этишда ана шу иккита мустаҳкам 
устунга, яъни бозор тамойилларига 
асосланган кучли иқтисодиётга 
ҳамда аждодларимизнинг бой 
мероси, миллий ва умуминсоний 
қадриятларга асосланган 
кучли маънавиятга таянамиз”, 
деган принципиал ёндашув 
соҳа ривожини янги босқичга 
кўтаришнинг ҳаётий дастуруламали 
бўлиб хизмат қилмоқда.

 Айни вақтда Президентимизнинг Олий 
Мажлисга Мурожаатномаси, Ўзбекис-
тон ёшларининг биринчи форуми ҳамда 
Хавфсизлик Кенгашининг кенгайтирилган 
йиғилишида сўзлаган маърузаларида бу 
борадаги долзарб вазифалар белгилаб 
берилди. 

2 февраль куни Республика Маъ-
навият ва маърифат марказида бўлиб 
ўтган илмий-амалий семинарда ана шу 
концептуал ғоя ҳамда вазифалардан 
келиб чиққан ҳолда, мамлакатимизда 
маънавий-маърифий ишларни янги 
мазмун ва шаклда ташкил қилиш ҳам-
да тизимда ҳал этилиши зарур бўлган 
масалалар ҳар томонлама муҳокама 
қилинди.

Унда вазирлик ва идоралар раҳбар-
лари, Маънавият ва маърифат маркази-
нинг ҳудудий бўлимлари мутасаддилари, 
“Маърифат” тарғиботчилар жамияти аъ-
золари, таниқли олимлар, шоир ва ёзув-
чилар, журналистлар конференцалоқа ти-
зимида иштирок этди.

жамоатчилик назоратини олиб бори-
ши муҳимлиги қайд этилди.

Партиялар ўз электорати, айниқса, 
ёшлар, хотин-қизлар ва нуронийлар 
билан ишлаш, уларнинг ҳаётий му-
ҳим манфаатларини таъминлашга кў-
маклашиши зарурлиги ҳақида якдил 
фикр билдирилди.

Ҳар бир партия ўз дастурий 
мақсадларини Парламентга фаол 
олиб чиқиши, ўз фракциялари ор-
қали қонунчилик ташаббусларини 
илгари суриши ва қонунлар иж-
росини таъминлашни назоратига 
олиши зарурлиги ҳақида фикр ал-
машилди.

Мулоқот жараёнида сиёсий пар-
тиялар фаолияти бугунги замон та-
лабларидан келиб чиққан ҳолда, чу-
қур таҳлил қилиниб, уларнинг ишини 
такомиллаштириш ва самарасини 
ошириш бўйича фикр-мулоҳазалар, 
амалий таклифлар билдирилди.

Учрашувда Тадбиркорлар ва иш-
билармонлар ҳаракати — Ўзбекистон 
либерал-демократик партияси, “Мил-
лий тикланиш” демократик партияси, 
Халқ демократик партияси, “Адолат” 
социал-демократик партияси ҳамда 
Экологик партия, Олий Мажлис Сена-
ти ва Қонунчилик палатаси раҳбарла-
ри иштирок этди.

ЎзА

МИЛЛИЙ ¡ОЯНИ 
РИВОЖЛАНТИРИШ 

БАРЧАМИЗНИНГ МУ²ИМ 
ВАЗИФАМИЗ

—

“ЯНГИ ªЗБЕКИСТОН” 
УЧУН МАХСУС

Анжуманда мамлакатимизда маънавий-маърифий ишларни 
сифат ва мазмун жиҳатидан янги босқичга кўтариш, маҳаллалар 
ва таълим муассасаларида ижтимоий-маънавий муҳит барқа-
рорлигини таъминлаш, миллий ғоя тарғиботи самарадорлигини 
ошириш, Республика Маънавият ва маърифат маркази фаолия-
тини ривожлантириш, бу борада илмий-амалий тадқиқотлар олиб 
бориш ишларини давр талаблари асосида йўлга қўйиш каби дол-
зарб масалалар бўйича муҳим фикр-мулоҳазалар билдирилди.

Йиғилишда соҳа мутахассислари, ижтимоий-гуманитар фан-
ларнинг етакчи вакиллари, экспертлик гуруҳлари томонидан маъ-
навий-маърифий ишларнинг янги тизимини яратиш бўйича иш-
лаб чиқилган, республикамиздаги барча вазирлик ва идоралар 
ҳамда ҳудудлар миқёсида амалиётга жорий этишга мўлжаллан-
ган намунавий дастурлар тақдимоти ҳам ўтказилди.

ЎзА

Шу маънода, мамлакатимизда Учинчи Ренессансга пой-
девор қўйилаётган бугунги даврда маънавий ҳамжиҳат-
лик, миллий ғоя биз учун нақадар зарур омиллар экани-
ни яхши англаймиз. 

Шунинг учун янги Ўзбекистонни барпо этишда иккита 
мустаҳкам устунга таяниш давлат сиёсатининг устувор 
йўналиши сифатида эътироф этилмоқда. Биринчиси — 
бозор тамойилларига асосланган кучли иқтисодиёт бўл-
са, иккинчиси — аждодларимизнинг бой мероси ва мил-
лий қадриятларга асосланган кучли маънавиятдир.

Президентимиз Шавкат Мирзиёев раислигида яқин-
да бўлиб ўтган маънавий-маърифий ишлар тизимини 
тубдан такомиллаштириш, бу борада давлат ва жамоат 
ташкилотларининг ҳамкорлигини кучайтириш масала-
лари бўйича видеоселектор йиғилишида “Агар жамият 
ҳаётининг танаси иқтисодиёт бўлса, унинг жони ва руҳи 
маънавиятдир”, дея бежиз таъкидланмади. Зеро, бугун 
жаҳонда ғоявий-мафкуравий курашлар кескин давом 
этаётган, маънавий таҳдидлар кучайиб бораётган, инсон 
онгини эгаллашга қаратилган курашларнинг янги усулла-
ри ва воситалари кўпайиб бораётган мураккаб шароитда 
жаҳолатга қарши курашишнинг самарали чораси  маъ-
рифатдир.

Бу ўринда, айниқса, ёшларга оид давлат сиёсати-
ни самарали олиб бориш, жумладан, уларнинг таълим 
олиш имкониятларини кенгайтириш,  муносиб иш билан 
таъминлаш, меҳнат бозорида талаб юқори бўлган касб-
ҳунарларга тайёрлаш, тадбиркорлик ташаббусларини 
қўллаб-қувватлаш масалаларига алоҳида эътибор қара-
тиш мақсадга мувофиқ.

Шу билан бир қаторда, буюк аждодларимизнинг бой 
илмий-маънавий меросини чуқур ўрганиш ва кенг тарғиб 
этиш, Ўзбекистоннинг янги тараққиёт йўлида белгилан-
ган муҳим стратегик вазифалар доирасида миллий ғояни 
ривожлантириш, халқимизнинг дунёқараши, сиёсий онги 

10 та йирик тижорат банки томонидан жами қиймати 1,5 миллиард доллар 
бўлган 136 та янги лойиҳа таклифлари ишлаб чиқилди.

Миллий банк томонидан 

жорий йилда 225 миллион 

долларлик 6 та янги 
лойиҳани амалга ошириш 
кўзда тутилмоқда. Мисол 
учун, Қорақалпоғистон 
Республикаси, Навоий ҳамда 
Наманган вилоятларида 
поливинилхлорид ва алюминий 
ромлар ишлаб чиқариш, 
пойтахтимиз ва Тошкент 
вилоятида поезд вагонлари 
ҳамда юк машиналарига 
хизмат кўрсатувчи 
транспорт-логистика 
марказини ташкил 
қилиш лойиҳалари шулар 
жумласидандир.

“Агробанк”
томонидан 
тўқимачилик 
кластерлари 
билан биргаликда 
қўшимча  

43 та лойиҳа 
шакллантирилган.  
Жами 

501 миллион 
долларлик 
ушбу лойиҳалар 
натижасида пахта 
толасини қайта 
ишлаш даражаси 
анча ошиб, тайёр 
маҳсулотлар 
ишлаб чиқариш 
кўлами кенгаяди.

Тошкент  
шаҳрининг  
Янгиҳаёт 
туманида ташкил 
этилган саноат 
зонаси ҳудудида 
истиқболли 
лойиҳаларни амалга 
ошириш режалари 
ҳам таништирилди. 
Ушбу саноат ҳудуди 

200 гектар бўлиб, 
унда қурилиш 
материаллари, 
озиқ-овқат, 
текстиль ва бошқа 
бир қатор муҳим 
соҳаларда жами 
қиймати  

4,6 триллион 

сўмлик 71 та 
лойиҳани амалга 
ошириш кўзда 
тутилган.

“Ўзсаноатқурилишбанк” 
томонидан “Ургут” эркин 
иқтисодий зонасида 

110 миллион долларлик 
лойиҳани амалга ошириш 
режалаштирилмоқда. Бунда 

йилига 600 минг тонна 
пўлат маҳсулотлари ишлаб 
чиқариш қуввати пайдо бўлади.

“Ипотека-банк” Қуйи Чирчиқ 

туманида 27 гектардан зиёд 
майдонда замонавий логистика 
фаолиятини ташкил этиш 
лойиҳасига сармоя киритмоқчи. 

Бу корхона бир вақтда 120 та юк 
машинаси ва 

25 та вагонга хизмат кўрсатиш 
имконига эга бўлади.

“Асака” банк кредити иштирокида пойтахтимизнинг 
“Эски шаҳар” ҳудудида Миллий савдо шаҳарчасини 
ташкил этиш мўлжалланган.

Анжуманда Жанубий Корея 
Миллий сайлов комиссияси ва-
килларига мамлакатимизда 2019 
йил бўлиб ўтган парламент сай-
лови якунлари бўйича халқаро 
ташкилотлар томонидан берилган 
тавсияларни миллий қонунчилик-
ка татбиқ этиш орқали мамла-
катимизда сайловлар соҳасида 
олиб борилаётган кенг кўламли 
демократик ислоҳотларнинг мо-
ҳияти тўғрисида маълумот берил-
ди. Миллий сайлов қонунчилигини 
такомиллаштириш, уни умумэъ-
тироф этилган халқаро стандарт-
ларга мувофиқлаштириш бўйича 
кўрилаётган чора-тадбирлар бу-
гунги кунда мамлакатимизнинг 
халқаро рейтинглар ва индекслар-
даги мавқеини янада юксалтириш 
доирасидаги асосий вазифалар-
дан бири экани таъкидланди.

Ўзбекистон сайлов тизими ва 
қонунчилиги билан батафсил та-
нишиш учун тадбир иштирокчила-
рига Марказий сайлов комиссияси 
томонидан 2019 йил 22 декабрь 
куни ўтказилган Олий Мажлис ва 
маҳаллий вакиллик органларига 
сайловларга бағишлаб тайёрлан-
ган “Сайлов — 2019: ютуқлар, 
муаммолар, таклифлар” номли  
рисола тақдим этилди.

Давра суҳбати доирасида Жа-
нубий кореялик мутахассисларга 
Ўзбекистон Президентининг Олий 
Мажлисга Мурожаатномасининг 
мазмун-моҳияти, мамлакатимиз 
ҳаётининг барча соҳаларида 
амалга оширилаётган кенг кў-
ламли ижтимоий-иқтисодий исло-
ҳотлар ва ўзгаришлар тўғрисида 
сўзлаб берилди.

Жанубий Корея вакиллари 
сўнгги йилларда Ўзбекистон-
да сайловларни очиқ ва ош-
кора, демократик принциплар 
асосида ўтказишга қаратилган 
сайлов қонунчилигини янада 
такомиллаштириш бўйича кенг 
кўламли ишларга катта қизиқиш 
билдирди.

Ўз навбатида, Пак Чан Жин 
2016 йил 2 февраль куни Тош-
кент шаҳрида Корея Республи-
каси Миллий сайлов комиссияси 
ва Ўзбекистон Марказий сайлов 
комиссияси ўртасида имзоланган 
ҳамкорлик тўғрисидаги меморан-
дум ижроси доирасидаги ҳамкор-
лик даражасини юқори баҳолади.

МСК Бош котиби ўринбосари-
нинг сўзларига кўра, ушбу ҳужжат 
сайловлар ва сайлов амалиёти 
тўғрисидаги миллий қонунчиликни 
такомиллаштириш, сайловлар-
га тайёргарлик кўриш ва ўтказиш 
соҳасидаги маълумотлар, сайлов 
жараёнига замонавий ахборот-ком-
муникация технологияларини жо-
рий этишга қаратилган қўшма тад-
бирлар ва лойиҳаларни амалга 
ошириш, шу жумладан, пандемия 
шароитида тажриба алмашиш учун 
хизмат қилмоқда. 

Корея Республикаси Миллий 
сайлов комиссияси вакиллари 
республикамиз билан ҳамкор-
ликни янада чуқурлаштириш, шу-
нингдек, ўз вакилларини бўлажак 
сайловларга халқаро кузатувчи 
сифатида юборишга тайёр экани-
ни билдирди.

“Дунё” АА
Сеул

ЯНГИ ªЗБЕКИСТОННИНГ МАФКУРАСИ: ЭЗГУЛИК, ОДАМИЙЛИК, ГУМАНИЗМ
лозим. Айниқса, 2017 – 2021 йилларда Ўзбекистон Рес-
публикасини ривожлантиришнинг бешта устувор йўнали-
ши бўйича Ҳаракатлар стратегиясини ҳаётга жорий этиш 
асосида мамлакатимизнинг сиёсий, ҳуқуқий, ижтимоий-
иқтисодий, маънавий-маърифий ҳаётини тубдан янги-
лаш, “Миллий тикланишдан — миллий юксалиш сари” 
ғоясини реал воқеликка айлантириш борасидаги ишла-
римизнинг салмоғи ва кўламини янада кенгайтиришимиз 
зарур.

Бунинг учун эса, видеоселектор йиғилишида таъкид-
ланганидек, ижтимоий-маънавий муҳитни илмий асосда 
таҳлил қилишни даврнинг ўзи талаб этмоқда. Бу ўрин-
да давлатимиз раҳбарининг Маънавият ва маърифат 
марказининг “Маънавият тарғиботчиси” ўқув муассасаси 
негизида Ижтимоий-маънавий тадқиқотлар институтини 
ташкил этиш таклифи айни муддао бўлди.

Ўз навбатида, жамиятимизни маънавий таҳдидлардан 
ҳимоя қилиш борасидаги илмий-амалий тадқиқотларни 
тубдан қайта кўриб чиқиш, Маънавият ва маърифат, 
“Тараққиёт стратегияси” маркази, Ислом цивилизация-
си маркази, ижтимоий-гуманитар йўналишдаги тадқиқот 
институтларини ҳақиқий “ақл маркази”га айлантириш бо-
расида илгари сурилган ташаббус маънавият йўналиши-
да олдимизда турган долзарб муаммоларни ҳал қилиш-
да муҳим ўрин тутади.

Дарҳақиқат, ҳар бир инсон маънавий жиҳатдан етук 
бўлиши учун турли соҳалардаги илмларни чуқур эгалла-
ган, руҳий олами, онги, ақли ва тафаккури кенг, дунёқа-
раши мукаммал бўлиши талаб этилади. Шу билан бирга, 
сиёсий билимдонлик, мамлакатда олиб борилаётган ис-
лоҳотлардан хабардорлик ва юрт тақдирига дахлдорлик 
даражаси ҳам шахснинг маънавий юксалишида алоҳида 
аҳамият касб этади.

“Тараққиёт стратегияси” маркази маънавий-маъри-
фий ишлардаги янгиланишларнинг ҳам мазмун-моҳияти 
ва самараларини, аввало, халқимизга, қолаверса, жаҳон 
ҳамжамиятига етказишда муайян саъй-ҳаракатларни 
амалга ошириб келмоқда. Бу борада аҳоли вакиллари-
нинг, эксперт-мутахассисларнинг фикрларини ўрганиш, 
уларни таҳлил қилиш ва шулар асосида келгуси тарақ-
қиётимиз асосларини белгиловчи таклифларни ишлаб 
чиқиш устувор йўналишларимиздан бири ҳисобланади. 
Бу борада, биринчи навбатда, тарғиботчининг ўзи кучли 
билим ва тафаккурга эга бўлиши лозим, шундагина бош-
қалар уни эшитади. Марказ жамоаси ушбу жараёнда ҳам 
фаолликни кучайтиришни мақсад қилган.

Зеро, маънавият масаласи — барчамизнинг олдимиз-
да турган энг асосий, энг муҳим вазифалардан биридир.

ЖАНУБИЙ КОРЕЯ МИЛЛИЙ САЙЛОВ 
КОМИССИЯСИ ªЗБЕКИСТОНГА 

БªЛАЖАК САЙЛОВЛАРДА ХАЛ¯АРО 
КУЗАТУВЧИ СИФАТИДА ªЗ 
ВАКИЛЛАРИНИ ЮБОРАДИ

ТРАНСАФ¡ОН ТЕМИР ЙªЛИ: ЕВРОПА ВА ОСИЁНИ 
БО¡ЛОВЧИ КªПРИК

Учрашувда Ўзбекистон Республика-
си делегациясига Бош вазир ўринбо-
сари — инвестициялар ва ташқи савдо 
вазири Сардор Умурзоқов, Афғонистон 
Ислом Республикаси делегациясига 
ташқи ишлар вазири Муҳаммад Ҳаниф 
Aтмар, Покистон Ислом Республикаси 
делегациясига Бош вазирнинг савдо, 
тўқимачилик саноати ва инвестициялар 
масалалари бўйича маслаҳатчиси Аб-
дул Раззоқ Довуд бошчилик қилди.

Ушбу тадбир қатор олий ва юқори да-
ражадаги музокара ва келишувлар яку-
ни бўйича Ўзбекистон, Афғонистон ва 
Покистон раҳбарлари томонидан 2020 
йил 29 декабрда йирик халқаро молия-
вий тузилмаларга йўлланган, “Мозори-
Шариф — Кобул — Пешавор” темир йўл 
қурилиши лойиҳасини қўллаб-қувват-
лаш таклифи билдирилган қўшма муро-
жаатнинг мантиқий давомидир.

Йиғилишда мамлакатларимиз ўр-
тасидаги иқтисодий алоқаларни яна-
да мустаҳкамлаш ва Марказий Осиё 
минтақаси давлатларининг барқарор 
ривожланишини таъминлашда страте-
гик аҳамиятга эга бўлган Трансафғон 

Тошкентда 2 февраль куни йирик халқаро молиявий институтлар раҳбарлари иштирокида  
“Мозори-Шариф — Кобул — Пешавор” темир йўли қурилиши лойиҳасини амалга ошириш бўйича 
Ўзбекистон — Афғонистон — Покистон уч томонлама ишчи гуруҳнинг биринчи йиғилиши бўлиб ўтди.

 темир йўл лойиҳасининг амалий жиҳат-
ларига эътибор қаратилди.

Лойиҳа Марказий Осиё мамлакат-
ларининг иқтисодий ўсишини таъ-
минлаш, минтақавий алоқаларни 
кенгайтириш ва иштирокчи давлат-
ларнинг транзит салоҳиятини тубдан 
юксалтириш нуқтаи назаридан ўта 
муҳим аҳамиятга эга. Энг муҳими, бу 
жараёнда, яъни минтақа мамлакат-
лари интеграциясини ривожланти-
ришда Ўзбекистоннинг кенг кўламли 
ташаббуси, саъй-ҳаракати Афғонис-
тон ва Покистон томонидан юксак 
даражада эътироф этилмоқда. 

Бугунги кунда мазкур лойиҳани бир-
галикда амалга оширишга Жаҳон банки, 
Осиё тараққиёт банки, Европа тикла-
ниш ва тараққиёт банки, Европа инвес-
тиция банки, Ислом тараққиёт банки, 
Осиё инфратузилмавий инвестициялар 
банки, АҚШ Халқаро тараққиёт молия 
корпорацияси томонидан катта қизи-
қиш билдирилган. Анжуманда мазкур 
халқаро тузилмалар номидан иштирок 
этганлар лойиҳанинг муҳимлигини қайд 
этди. Ўзбекистоннинг мазкур лойиҳани 

илгари суриш бўйича қатъий саъй-ҳара-
катлари қўллаб-қувватланди.

Томонлар лойиҳанинг дастлабки 
техник-иқтисодий асосларини ишлаб 
чиқиш, лойиҳаолди тадқиқотларини мо-
лиялаштириш ва темир йўл қурилиши-
ни қисқа вақтларда бошлаш масалала-
рини келишиб олди.

Маълумки, Марказий Осиё давлатла-
ри ва Афғонистон халқаро денгиз порт-
ларига тўғридан-тўғри чиқиш имконига 
эга эмас. Шу боис минтақанинг халқаро 
юк ташиш транспорт-транзит сарф-ха-
ражатлари денгиз йўлига эркин чиқа 
оладиган мамлакатларга қараганда 2-3 
баравар юқори. Ушбу муаммо, айниқса, 
COVID-19 пандемияси даврида яққол 
юзага чиқиб, мамлакатлараро юк ташиш 
жараёнини муайян равишда чеклаб қўй-
ди.

Бундай вазиятда “Мозори-Шариф — 
Кобул — Пешавор” темир йўли қурили-
ши Жанубий Осиё ва Европа қитъаси 
ўртасида Марказий Осиё орқали юк та-
шиш муддати ва сарф-харажатларини 
анча камайтириш имконини беради. Шу 
тариқа, Покистоннинг “Карачи”, “Қосим” 

ва “Гвадар” денгиз портларига чиқишни 
таъминлаб берадиган янги Трансафғон 
темир йўли Марказий Осиёнинг транзит 
салоҳиятини тубдан оширади, юк оқи-
мини сезиларли равишда тезлаштира-
ди, минтақанинг Европа  ва Осиёни энг 
қисқа қуруқлик йўли орқали боғловчи 
муҳим кўприк сифатидаги тарихий аҳа-
миятини тиклайди.

Лойиҳанинг ҳаётга татбиқ этилиши, 
шунингдек, Афғонистонда тинчлик ва 
барқарорликни таъминлаш, ўн минглаб 
янги иш ўринлари очиш ва ётқизилади-
ган темир йўли бўйлаб мис, қалай, қўр-
ғошин, темир рудаси, мармар, гранит, 
травертин каби кўплаб фойдали қазил-
маларнинг бой захирасига эга ерларни 
ўзлаштириш учун шарт-шароит яратиш 
орқали ушбу мамлакатнинг иқтисодий 
жиҳатдан ўсишга эришишида беқиёс 
аҳамият касб этади.

Пойтахтимизда ўтган кўп томонлама 
музокаралар якуни бўйича янги темир 
йўлни барпо этиш учун қўшма халқаро 
экспедиция ташкил қилиш, геодезия, 
гидрогеология ва топография тадқи-
қотлари олиб боришни назарда тутувчи 
биргаликдаги чора-тадбирлар режаси 
(“Йўл харитаси”) тасдиқланди.

Ғайрат ХОННАЗАРОВ,
ЎзА мухбири

 “ЯНГИ ªЗБЕКИСТОН: 
КУЧЛИ И¯ТИСОДИЁТ ВА 
КУЧЛИ МАЪНАВИЯТ”

ва тафаккури, ҳаётга ва меҳнатга муносабатини ўзгартириш, 
ижтимоий муаммоларни ҳал этишда давлат ва фуқаролик 
институтлари ўртасидаги самарали ҳамкорликни кенгайтириш 

Ўзбекистоннинг Сеулдаги элчихонасида 
Корея Республикаси Миллий сайлов комиссияси (МСК) 
Бош котиби ўринбосари Пак Чан Жин, Режалаштириш 

департаменти бош директори Лим Чэ Ман, Халқаро алоқалар 
бўлими бошлиғи Чэ Хи Ёнг ва бошқа масъул ходимлар 

иштирокида давра суҳбати ўтказилди.

ТАҲЛИЛ ВА ТАҚҚОС МУНОСАБАТ

Ўғил-қизларимизнинг илғор 
билим ва касб-ҳунарларни пухта 
эгаллаши учун яратилаётган ша-
роитлар натижасида кўплаб ёш-
ларимиз парламентда, ҳукумат 
аъзолари сафида, давлат бошқа-
руви органларининг масъул лаво-
зимларида, замонавий корхона-
ларда самарали фаолият олиб 
бораётир. Аммо ҳозирги шароит 
бу борадаги ишлар кўламини яна-
да кенгайтириш, ёшлар бандли-
гини таъминлашга ғов бўлаётган 
муаммолар, нуқсон ва камчилик-
ларни тезкорлик билан ҳал қилиш 
заруратини юзага келтиряпти.

Президентимиз Олий Мажлис-
га Мурожаатномасида ҳам ёш 
авлод манфаатларига қаратил-
ган муҳим ғоя ва ташаббусларни 

НАРХЛАР КУЗАТУВИ НИМАДАН 
ДАЛОЛАТ БЕРАДИ?

МА¯САД БИТТА: 
ЁШЛАР БИЛАН МАНЗИЛЛИ ВА 

ТИЗИМЛИ ИШЛАШ 

Мамлакатимизда амалга оширилаётган ислоҳотларнинг янги даврида барча тармоқ ва йўналишлардаги каби 
статистика соҳасида ҳам туб ўзгаришлар юз бермоқда. 

Дилшод ХОЛМУРОДОВ, 
Давлат статистика қўмитаси 
раисининг биринчи ўринбосари

18,6

10,9

15,2 15,3

8,8

7,1

2019 йил 2020 йил

Озиқ-овқат 
маҳсулотлари

Ноозиқ-овқат 
маҳсулотлар

Хизматлар

Ўзбекистон Республикаси бўйича товарлар ва 
хизматлар асосий гуруҳларининг ИНИ ўсиши, фоизда

Президентимизнинг 2019 йил 9 апрелдаги 
“Давлат бошқарувининг очиқлиги ва шаф-
фофлигини таъминлаш ҳамда мамлакатнинг 
статистика салоҳиятини ошириш юзасидан 
қўшимча чора-тадбирлар тўғрисида”ги ҳамда 
2020 йил 3 августдаги “Ўзбекистон Республи-
касининг миллий статистика тизимини янада 
такомиллаштириш ва ривожлантириш чора-
тадбирлари тўғрисида”ги қарорлари ижро-
сини таъминлаш натижасида  кенг кўламли 
ишлар бажариб келиняпти. 

Соҳадаги ислоҳотларнинг муҳим йўна-
лишидан бири сифатида ички истеъмол бо-
зоридаги нархлар статистикасини такомил-
лаштириш, илғор хорижий тажрибаларни 
ва замонавий ахборот-коммуникация техно-
логияларини кенг жорий қилишга алоҳида 
 эътибор қаратилмоқда. Хусусан, 2020 йилда 
истеъмол бозорида нарх кузатувларини ўтка-
зиш жараёнларига CAPI технологияси, яъни,  
махсус қурилмалар — планшетлар тўлиқ тат-
биқ этилди. Натижада инфляцияни ҳисоблаш 
жараёнлари автоматлаштирилди, статистик 
маълумотларнинг холислиги ва юқори сифа-
тини таъминлашга эришилди. 

2021 йил 1 январдан бошлаб, МДҲ мамла-
катлари орасида биринчи бўлиб мамлакати-
мизда истеъмол нархлари индекси кузатув-
ларига Халқаро валюта жамғармаси (ХВЖ) 
томонидан тавсия этилган “Мақсадлар бўйи-
ча шахсий истеъмол таснифлагичи — 2018” 
талаблари жорий қилинди. Бу, ўз навбатида, 
нархлари кузатиладиган товарлар ва хизмат-
лар таснифлагичини халқаро стандартларга 
тўлиқ мувофиқлаштириш имконини берди.

Шунингдек, ХВЖ техник кўмак миссияси 
билан ҳамкорликда Ўзбекистонда қўллани-
лаётган истеъмол нархлари кузатувларини 
ўтказиш амалиёти ва инфляцияни ҳисоблаш 
методологияси батафсил кўриб чиқилди. 
Таъкидлаш жоизки, миссия якуни бўйича хал-
қаро молиявий муассаса экспертлари томо-
нидан мамлакатимизда истеъмол нархлари 
кузатувларини ташкил этиш борасида олиб 
борилаётган амалий ва услубий ишларга 
юқори баҳо берилди. 

Энди бевосита инфляция масаласига 
тўхталадиган бўлсак, маълумки, инфляция 
кўрсаткичи мамлакатдаги макроиқтисодий 
барқарорликни ифодаловчи муҳим иқти-
содий кўрсаткичлардан бири бўлиб, ички 
истеъмол бозорида товар ва хизматлар 
нархлари умумий даражасининг ўзгаришини 
ўзида акс эттиради. 

Мазкур кўрсаткич Давлат статистика қў-
митаси томонидан халқаро андозаларга 
асосан,  1994 йилдан бошлаб шаклланти-
рилиб, эълон қилиб келинади. Бугунги кунда 
мамлакатимизда инфляция даражаси хал-
қаро амалиётга мувофиқ истеъмол нархла-
ри индекси асосида ҳисобланади ҳамда шу 
мақсадда ички бозордаги 510 турдаги истеъ-
мол товарлари ва хизматлари нархлари ку-
затиб борилади. 

Маълумот учун: Истеъмол нархлари ин-
декси (ИНИ) — уй хўжаликлари талабидан 
келиб чиқиб, маълум бир товар ва хизмат-
лар умумий нархларининг ўртача ўзгариш 
даражасини ифода этади. Ушбу умумий 
кўрсаткич истеъмол саватидаги ҳар бир 
товар ва хизмат учун нархларнинг ўзгари-
шини инобатга олган ҳолда ҳисобланади.

Истеъмол нархлари индекси ҳисоб-ки-
тобларида танланмадаги ҳар бир товар 
ва хизматлар бўйича алоҳида ҳисобланган 
салмоқ вазнлардан фойдаланилади. Сал-
моқ вазнлар уй хўжаликларининг йиллик 
истеъмол харажатларида ҳар бир товар 
ва хизматларнинг жами харажатларга 
нисбатан улушини ҳисоблаш орқали шакл-
лантирилади.

Шундан 170 тасини озиқ-овқат маҳсулот-
лари, 250 тасини ноозиқ-овқат маҳсулотлар 
ҳамда  90 тасини хизматлар ташкил қилади. 
Бунда, нарх кузатувлари 10 мингдан ортиқ 
савдо ва пуллик хизмат кўрсатиш объектла-
рида ўтказилади. 

Инфляция даражасини янада аниқроқ 
ҳисоблаш мақсадида нархлар кузатувлари 
билан қамраб олинган товар ва хизматлар 
рўйхати доимий равишда такомиллашти-
риб борилмоқда. Хусусан, бундай товарлар 
ва хизматлар сони 1994 йилда 285 тани ва 
2019 йилда 386 тани ташкил этган.

Истеъмол нархлари кузатувлари нати-
жаларига кўра, Ўзбекистонда инфляция да-
ражаси ўтган йил якуни бўйича 11,1 фоизни 
ташкил қилди. Бунда озиқ-овқат маҳсулот-
лари 15,3, ноозиқ-овқат маҳсулотлар 8,8 ва 
хизматлар тарифлари 7,1 фоизга қиммат-
лашди.

Таъкидлаш жоизки, 2020 йилда ички бо-
зорда товар ва хизматлар нархларининг 
ўсиши кузатилган бўлса-да, иқтисодиётда 
нархлар ўсиши 2019 йилдагига нисбатан 
секинлашди, яъни инфляция даражаси 
15,2 дан 11,1 фоизгача ёки 4,1 фоиз бандга 
пасайди.

 Гуруҳлар кесимида озиқ-овқат маҳсулот-
лари нархлари ўсиши 2019 йилдаги 18,6 дан 
15,3 фоизгача, ноозиқ-овқат маҳсулотлар 
нархлари ўсиши 10,9 дан 8,8 фоизгача ҳам-
да хизматлар тарифлари ўсиши 15,2 дан 7,1 
фоизгача секинлашди.

Солиштирма таҳлиллар шуни кўрсатмоқ-
даки, 2020 йилда инфляциянинг 11,1 дара-
жада шаклланишига, худди 2019 йилдагидек, 
асосан озиқ-овқат маҳсулотлари нархлари 
ошиши таъсир қилган бўлиб, мазкур товар 
гуруҳи ҳиссасига умумий нарх ошишининг 
58,2 фоизи (2019 йилда 53,4 фоиз) тўғри 
келди. Ўз навбатида, ноозиқ-овқат маҳсулот-
лар нархлари ошишининг улуши 27,3 фоиз-
ни (2019 йилда 24,9 фоиз) ҳамда хизматлар 
тарифлари ошишининг улуши 14,5 фоизни 
(2019 йилда 21,7 фоиз) ташкил этди.

Асосий турдаги озиқ-овқат маҳсулотлари 
гуруҳлари бўйича нархлар ўзгаришини кўриб 
чиқадиган бўлсак, 2020 йилда нон маҳсулот-
лари 15,2 фоизга, гўшт, парранда гўшти ва 
балиқ 18,1 фоизга, сут маҳсулотлари 11,5 
фоизга, мева, сабзавот ва картошка 11,9 
фоизга, шакар, чой ва бошқа маҳсулотлар 
11,8 фоизга, тухум 37,6 фоизга, ёғ ва мойлар 
27  фоизга қимматлашиши кузатилди.  

Айрим асосий озиқ-овқат маҳсулотла-
ри нархларининг ошишига қатор омиллар 
таъсир ўтказди. Хусусан, жаҳон бозорида, 
шу жумладан,  қатор асосий экспорт қилув-
чи мамлакатларда айрим муҳим озиқ-овқат 
маҳсулотлари нархларининг сезиларли ўс-
ганлиги ички бозорда нархлар ошишига олиб 
келди. Жумладан, 2020 йил давомида жаҳон 
бозорида буғдой нархи 5 фоизга, Россия Фе-
дерациясида кунгабоқар ва лавлаги ҳосили-
нинг сезиларли даражада қисқариши таъси-
рида кунгабоқар ёғи 23 фоизга, шакар нархи 
эса 70 фоизга қимматлашди. 

Таъкидлаш жоизки, 2020 йилда сабзавот 
ўртача нархида жиддий ўзгаришлар (йиллик 
ўсиши 0,06 фоиз) кузатилмади. Бу ҳолат, ўз 
навбатида, озиқ-овқат маҳсулотлари бўйича 
нархлар умумий даражаси ўсишини пасайти-
рувчи омил бўлиб хизмат қилди. 

Мазкур ижобий ҳолатни мамлакатимизда 
сабзавот етиштириш ҳажмининг ўсиши ҳамда 
қатъий карантин чекловлари даврида умумий 

овқатланиш соҳаси корхоналари фаолияти-
нинг қисқариши ҳисобига уларга бўлган талаб-
нинг камайганлиги билан изоҳлаш мумкин.

Шу билан бирга, озиқ-овқат маҳсулотла-
ри гуруҳи бўйича нархлар умумий даражаси 
ўсишини жиловлашда, хусусан, 2019 йилга 
нисбатан пасайишида 2020 йил давомида 
мамлакатимизда мураккаб пандемия ша-
роитида иқтисодиётни барқарорлаштириш, 
озиқ-овқат хавфсизлигини таъминлаш ҳамда 
аҳолини ижтимоий қўллаб-қуватлаш бўйича 
амалга оширилган тизимли чора-тадбирлар 
муҳим аҳамият касб этди.

Жумладан, 2020 йил давомида ички бо-
зорни сифатли озиқ-овқат маҳсулотлари би-
лан узлуксиз таъминлаш, бозорларда асосий 
турдаги маҳсулотлар нархларининг асоссиз 
равишда ошиб кетишининг олдини олиш 
юзасидан чора-тадбирлар амалга оширили-
ши натижасида ички бозорда асосий турдаги 
озиқ-овқатлар нархлари янада юқорилаб ке-
тишининг олди олинди. 

Энди ноозиқ-овқат маҳсулотлар гуруҳига 
тўхталадиган бўлсак, асосий турдаги ноозиқ-ов-
қат маҳсулотлардан нархларнинг юқори ўсиши 
дори-дармонлар (13,3 фоиз), тамаки маҳсулот-
лари (11,6 фоиз), қурилиш материаллари (11,2 
фоиз), шахсий гигиена товарлари (9,2 фоиз), 
кийим-кечак (8,6 фоиз) ва ёнилғи маҳсулотлари 
(7,5 фоиз) гуруҳлари бўйича кузатилди.

Яна бир муҳим маҳсулот — цемент нархи 
ҳам йил давомида ўзгариб турди. Жумладан, 
йилнинг январь — август ойларида мазкур 
маҳсулот нархи доимий равишда ошиб бор-
ган бўлса, сентябрь — декабрь ойларида, ак-
синча, цементнинг арзонлашиши кузатилди.

Таъкидлаш жоизки, истеъмол нархла-
ри индексига кирувчи асосий гуруҳлардан 
нархлар ўсишининг энг сезиларли секин-
лашиши пуллик хизматлар гуруҳи бўйича 
(2019 йилдаги 15,2 фоиздан 2020 йилда 7,1 
фоизгача ёки 8,1 фоиз пасайиши) қайд этил-
ган бўлиб, мазкур ҳолат асосан уй-жой ком-
мунал хизматлари тарифларининг (кам сон-

ли ҳудудларда ичимлик сув тарифларининг 
кўтарилганлигини ҳисобга олмаганда) йил 
давомида ошмаганлиги билан изоҳланади.

Хулоса қилиб айтганда, коронавирус пан-
демияси билан боғлиқ мураккаб шарт-ша-
роитларга қарамасдан, 2020 йил якуни бўйи-
ча мамлакатимизда инфляция даражасининг 
сезиларли даражада пасайиши кузатилди.

Жорий йил январь ойи истеъмол нархла-
ри кузатувлари мамлакатимизда инфляция 
даражаси 1 фоизни ташкил этганлигини  кўр-
сатди. Бунда озиқ-овқат маҳсулотлари 1,2, 
ноозиқ-овқат товарлар 0,5 ва хизматлар та-
рифи 1,4 фоизга қимматлашган.

Президентимизнинг ўтган йил 29 декабрь 
куни Олий Мажлисга йўллаган Мурожаат-
номасида таъкидланганидек, жорий йилда 
инфляциявий таргетлаш доирасида нарх-
наво ўсишини 10 фоиздан оширмаслик Мар-
казий банк ва ҳукуматнинг асосий вазифаси 
бўлади. Бу борада глобал пандемия озиқ-
овқат хавфсизлигини таъминлашга жиддий 
эътибор қаратиш зарурлигини яна бир бор 
тасдиқлади. Шу боис ҳам асосий озиқ-ов-
қат маҳсулотлари нархининг кескин ошиб 
кетишига йўл қўймаслик мақсадида импорт 
соҳасидаги бож тўловлари бўйича берилган 
имтиёзлар яна бир йилга узайтирилади.

Умуман, халқимиз хотиржам бўлиши ке-
рак: сифатли озиқ-овқат маҳсулотлари иш-
лаб чиқариш, бу борада кафолатланган за-
хирани яратиш ва уларни бозорга узлуксиз 
етказиб бериш ҳамда нарх-наво барқарорли-
гини таъминлаш ишларига устувор даража-
да эътибор қаратилади. Бунинг учун ҳукумат 
ва ҳокимликлар томонидан барча чоралар 
кўрилади ҳамда бу масала Президентимиз-
нинг доимий назоратида бўлади.

2021 йилда иқтисодиётнинг камида 5 
фоизга ўсишини, бюджет дефицити ялпи 
ички маҳсулотга нисбатан 5,4 фоиздан ош-
маслигини таъминлаш инфляцияни янада 
жиловлашга замин яратади.

 Ўз навбатида, Давлат статистика қўмита-
си томонидан келгусида ҳам ички бозордаги 
истеъмол нархлари кузатувларини сифатли 
ташкил этиш ҳамда тегишли статистик маъ-
лумотларни кенг жамоатчиликка етказиш 
ишлари изчил давом эттирилади.

Актам ҲАИТОВ,
Олий Мажлис 
Қонунчилик палатаси
Спикери ўринбосари

Сўнгги йилларда 
мамлакатимизда — янги 
Ўзбекистонда ёшларга 
муносабат бутунлай 
ўзгарди. Ёш авлоднинг 
ҳаётий манфаатларини 
таъминлаш, уларнинг 
эзгу орзу-интилишлари, 
қобилият ва истеъдодини 
рўёбга чиқаришга 
қаратилган ташкилий-
ҳуқуқий асослар замон 
билан ҳамнафас 
такомиллашиб бормоқда.

илгари суриб, бола туғилганидан 
30 ёшгача бўлган даврда уни ҳар 
томонлама қўллаб-қувватлайди-
ган, ҳаётда муносиб ўрин топиши 
учун кўмак берадиган, яхлит ва 
узлуксиз тизим яратилиши зарур-
лигини билдирган эди. 

Мамлакатимиз раҳбари таъ-
кидлаганидек, “Агар катта ав-
лоднинг билим ва тажрибасини, 
узоқни кўра олиш фазилатларини 
ёшларимиздаги ғайрат-шижоат, 
мардлик ва фидойилик билан 
бирлаштира олсак, кўзлаган мар-
раларга, албатта, етамиз. Янги 
Ўзбекистонни ана шундай билим-
ли ва бунёдкор ёшларимиз билан 
биргаликда барпо этамиз”.

Бу борада бошланган ишларни 
давом эттириш ва юксак босқичга 
кўтариш мақсадида давлатимиз 
раҳбари томонидан 2021 йилга 
мамлакатимизда “Ёшларни қўл-
лаб-қувватлаш ва аҳоли саломат-
лигини мустаҳкамлаш йили”, деб 
ном берилди. 

Юртимизда жорий йил якуни 
билан мактабгача таълим қамро-
вини 65 фоизга, 2023 йил охирида 
эса 75 фоизга етказиш режалаш-
тирилаётгани, бюджетдан 600 
миллиард сўм субсидия бериш 
ҳисобидан қўшимча равишда 2 
мингта нодавлат боғча ташкил 
этилиб, хусусий сектор улуши 25 
фоизга етказилиши янги Ўзбекис-
тонда эртанги кун эгаларига бўл-
ган муносабат тубдан ўзгараётга-
нини, бу йўлда маблағлар иқтисод 
қилинмаётганини кўрсатмоқда. 

Албатта, бу давлатимиз зим-
масига улкан масъулият юклаши-
ни кўз олдимизга келтирсак, жуда 
катта эътибор, ғамхўрликни талаб 
этади. Иккинчи томондан, ёшла-
римизга кўрсатиладиган эътибор 
эртага улкан ютуқ ва натижала-
рини ҳам беради. Зеро, ҳозир 
Ўзбекистондаги меҳнат ресурсла-
рининг ярмидан кўпи ёшлардир. 
Келгусида ҳар учинчи раҳбар ҳам 
улардан бўлади. Бунга ҳеч қандай 
шубҳа йўқ. 

Давлатимиз раҳбари деярли 
ҳар бир маърузасида бу масалага 
тўхталиб, ёшларни меҳнат бозо-
рида талаб юқори бўлган замо-
навий касб-ҳунарларга ўргатиш, 
уларда тадбиркорлик кўникмала-
ри ва меҳнатсеварлик фазилат-

ларини шакллантириш лозим-
лигини бежиз таъкидламаяпти. 
Чунки бугун юртимиз аҳолисининг 
қарийб 55 фоизи ёшлардан ибо-
рат. Айни дамда 18-30 ёшлилар 
орасида расмий ишсизлик 17 
фоиз экани бу борада яқин ва ке-
лажакда эмас, ҳозирданоқ зарур 
чораларни кўришни тақозо этади. 
Шу боис, ёшлар тадбиркорлигини 
қўллаб-қувватлаш, уларни бизнес 
билан шуғулланишга фаол жалб 
қилиш учун янгича тизим жорий 
қилинаётир.  

Ёшлар бандлигини таъмин-
лаш ва бўш вақтларини мазмун-
ли ташкил этиш чора-тадбирлари 
муҳокамасига бағишлаб жорий 
йил 27 январь куни ўтказилган ви-
деоселектор йиғилишида мамла-
катимиз раҳбари бу масалага яна 
бир бор тўхталиб, Мурожаатнома-
да айтилган таклифларни амалга 
ошириш, ёшлар билан ишлаш, 
уларнинг муаммоларини барта-
раф этиш бўйича мутасаддиларга 
зарур кўрсатмалар берди. 

Йиғилишда жорий йилда 500 
минг нафар йигит-қизни касб-ҳу-
нар ва тадбиркорликка ўқитиш 
зарурлиги, туман ва шаҳарларда 
анъанавий ёки масофавий ўқув 
курсларини кўпайтириш орқали 
улар бандлигини таъминлаш ва-
зифаси қўйилди.

Шу билан бирга, “Ёшлар: 1+1” 
дастури доирасида ўғил-қизларни 
тадбиркорларга бириктириб, улар-
да бизнес кўникмаларини шакл-
лантириш, имтиёзли кредитлар 
ажратиб, ўз фаолиятини бошлашга 
кўмаклашиш зарурлиги айтилди. 
Масалан, Қашқадарё вилоятининг 
Чироқчи туманида деҳқончилик 
билан шуғулланиш ниятида юр-
ган ёшлар жуда кўп. Боз устига, 
ҳудуднинг ери кенг, айниқса, лал-
ми ерлар жуда унумдор. Агар бу 
имкониятлардан ёшлар янада 
унумли фойдаланса, нафақат ички 
бозорни, балки ташқи бозорни ҳам 
полиз, сабзавот ҳамда мева-чева 
билан таъминласа бўлади. 

Бу борада уларни ҳар томонла-
ма қўллаб-қувватлаб, қудуқлар қа-
зиш, қайта ишлаш технологиялари 
харид қилиш ва бошқа мақсадлар 
учун имтиёзли кредитлар олишига 
кўмаклашиш лозим. Ҳар 10 гектар 
экин еридан 1 гектарини ёшларга 
деҳқончилик учун ажратиб, улар-
нинг экин-тикин қилиши ва даро-
мад топиши учун барча чораларни 
кўриш яхши самара беради. 

Йиғилишда иқтидорли ёшлар-
ни кашф қилиш, уларнинг та-
шаббус ва интилишларини ҳар 
томонлама қўллаб-қувватлаш 
мақсадида “Ўзбекистон учун 100 
ғоя” лойиҳаси илгари сурилгани 
айни муддао бўлди. Бундан буён 
лойиҳа доирасида шаҳар ва қиш-
лоқлардаги ташаббускор ёшлар-
нинг иқтисодиёт, таълим, спорт, 
соғлиқни сақлаш, ахборот тех-
нологиялари каби соҳалардаги 
ғояларини рўёбга чиқариш учун 
шароит яратилади.

Хулоса ўрнида айтганда, ёш-
лар бандлигини уларга кредит бе-
риш билан тўла таъминлаб бўл-
майди. Бунинг учун уларни касбга 
ўқитиш, томорқага бўлган муноса-
батини ўзгартириш керак. Хитой 
файласуфларидан бири айтга-
нидек, “Оч қолган инсонга балиқ 
берсанг, унинг бир кун қорнини 
тўйдирасан. Агар унга қармоқ бе-
риб, балиқ овлашни ўргатсанг, уни 
бир умр очликдан қутқарасан”. 
Шу жиҳатдан, серҳосил еримиз, 
даромад олишга томорқамиз бор 
экан, ёшларни меҳнат қилишга, 
ердан самарали фойдаланишга 
ўргатишимиз зарур. 

Юртимизда жорий йил якуни билан мактабгача таълим қамрови-
ни 65 фоизга, 2023 йил охирида эса 75 фоизга етказиш режалаш-
тирилаётгани, бу ишларга бюджетдан 600 миллиард сўм субсидия 
бериш ҳисобидан қўшимча равишда 2 мингта нодавлат боғча таш-
кил этилиб, хусусий сектор улуши 25 фоизга етказилиши — Янги 
Ўзбекистонда эртанги кун эгаларига бўлган муносабат тубдан 
ўзгараётганини, бу йўлда маблағлар, имкониятлар иқтисод қилин-
маётганини кўрсатмоқда. 

²АР ²УДУДНИНГ ªЗ МАКТАБИ БОР

Ҳа, коронавирус пандемияси са-
бабли 2020 йил дунё халқлари учун 
синовли йил бўлди. Жуда кўп ва йи-
рик давлатларнинг асосий даромад 
манбаи — сайёҳлик соҳаси издан чиқ-
ди. Шундай бир ҳолатда ўзининг ички 
имкониятидан келиб чиқиб иш тутган 
мамлакатлар бу бўҳрондан кам йўқо-
тишлар билан чиқиб кетди. Биз учун энг 
муҳими, ана шундай юртлар қаторида 
Ўзбекистон ҳам бор. Бунга эса кейин-
ги уч-тўрт йил ичида давлат томони-
дан туризм соҳасини ривожлантириш, 
ушбу йўналишда иш юритаётганларни 
қўллаб-қувватлаш, тадбиркорлик субъ-
ектлари, йирик ва кичик корхоналарга 
имтиёз ва енгилликлар бериш орқали 
эришилди.

Мулоҳазаларимизни сайёҳлик со-
ҳаси эндигина ривож топаётган, бу 
борада илк қадамларни босаётган, шу 
билан бирга, ички ва ташқи туризм-
ни ривожлантириш борасида режа ва 
ниятлари катта бўлган Жиззах вилояти 
мисолида далиллашга ҳаракат қила-
миз. 

Кейинги 5 йил ичида вилоятда ту-
ризмни ривожлантириш борасида 
амалга оширилган саъй-ҳаракатлар на-
тижасида меҳмонхоналар сони 20 тага, 
оилавий меҳмон уйлари сони 69 тага, 
санаторий ва соғломлаштириш маскан-
лари сони эса 6 тага кўпайди. Ҳудудга 
келган хорижий сайёҳлар сони салкам 
11 минг, маҳаллий сайёҳлар сони эса 
қарийб 700 минг нафарга ошган. Пан-
демия сабаб юзага келган қийинчилик-
ларга қарамасдан 2020 йилнинг ўзида 
туристик хизматлар экспорти 118 минг 
АҚШ долларини ташкил этди. 

Бугун Жиззах вилоятидаги 430 
га яқин маданий мерос иншоотлари 
давлат муҳофазасига олинган. Улар 
орасида 100 та тарихий обида ва зиё-
ратгоҳ, 270 та археологик, 60 та мону-
ментал ёдгорлик бор. Вилоятда айни 
дамда 2 минг ўринли 117 та меҳмонхо-
на, хостел, кемпинг, дам олиш маскани, 
меҳмон уйи ва соғломлаштириш мас-
кани маҳаллий ва хорижий сайёҳлар-
га хизмат кўрсатиб келмоқда. Туризм 

БМТнинг Жаҳон туризм ташкилоти маълумотларига кўра,  
2020 йилда халқаро сайёҳлик 70 фоиз қисқарди ёки  
1990 йилдаги кўрсаткич атрофида бўлди. “Халқаро туризмнинг 
бундай инқирозига биринчи галда коронавирус сабабчи. Бир 
йил аввалгига қараганда, сайёҳлар сони қарийб 1 миллиард 
нафарга камайиб кетди ва натижада халқаро туризмдан 
салкам 1 триллион доллар миқдорида кам  
даромад олинди”, дейилади ушбу ташкилот томонидан 
тарқатилган маълумотда.

Худойберди КАРИМОВ,
 “Янги Ўзбекистон” мухбири

маршрутига киритилган маданий мерос 
объектлари сонини 2021 йилда 78 тага 
етказиш чоралари кўрилади.

Энг аввало, мамлакатимизнинг қоқ 
марказида жойлашган ушбу ҳудудда 
Вазирлар Маҳкамасининг 2018 йил  
7 августдаги “Оилавий меҳмон уйлари 
фаолиятини ташкил этиш тўғрисида”ги 
қарори ижросини таъминлаш борасида 
салмоқли ишлар амалга оширилганини 
айтиб ўтиш жоиз. Таъкидлаш керакки, 
бутун дунёнинг бир маромда кечаёт-
ган ҳаётини алғов-далғов қилиб юбор-
ган CОVID-19 шароитида ҳам ушбу 
вилоятда туризм соҳасида бирмунча 
ижобий натижалар қўлга киритилди. 
Жумладан, 400 дан ортиқ ўринга эга 
бўлган 30 та экотуристик маскан, кем-
пинг, меҳмонхона ва меҳмон уйи барпо 
этилишига эришилди.

Вилоятга келадиган хорижий сайёҳ-
ларнинг аксарият қисми воҳанинг этно-
графияси, экологик ўзига хосликлари, 
чекка ва овлоқ ҳудудларда яшаётган 
аҳолининг турмуш тарзи, ҳаёти ва фао-
лияти билан яқиндан танишишни маъ-
қул кўрмоқда. Уларнинг бу борадаги 
хоҳиш-истакларини рўёбга чиқаришда 
оилавий меҳмон уйларининг ўрни бе-
қиёс бўлаётир. Хорижий сайёҳларни 
кутиб олиш борасида Фориш туманида 
орттирилган тажриба, айниқса, диққат-
га сазовор.

— Туманимизнинг марказдан узоқда 
жойлашган қишлоқларига келувчи сай-
ёҳлар сони йилдан-йилга кўпаймоқда, 
— дейди оилавий меҳмон уйи раҳба-
ри Ҳабиб Турдиев. — Бизнинг Порашт, 
ёнимиздаги Ўхум, Асраф қишлоқлари-
даги туристик маршрутларда сайёҳлар 
учун барча шарт-шароит яратилган, 
атрофдаги инсон қўли тегмаган ёввойи 
табиат, қўриқланадиган ҳудудлардаги 
ноёб ва антиқа жониворлар, маҳаллий 
аҳолининг турмуш тарзи, улар томони-
дан тайёрланадиган миллий таомлар 
чет элликларнинг эътиборини ўзига 
тортмоқда. 

— Ўтган йилнинг август ойидан бош-
лаб мунтазам равишда вилоятимиз-
даги мавжуд сайёҳлик масканларини 

таснифлашни йўлга қўйдик, — дейди 
Жиззах вилояти туризмни ривожлан-
тириш ҳудудий бошқармаси бошлиғи 
Азизбек Эгамбердиев. — Бу борада 
кўзланган натижаларга эришиш, чунон-
чи, хавфсиз туризмни таъминлаш мақ-
садида соҳага алоқадор тадбиркорлар 
билан учрашувлар, анжуманлар, маҳо-
рат дарслари ташкил қилинди. Туризм-
ни ривожлантириш давлат қўмитаси 
қошидаги Туризм институти билан бир-
галикда сайёҳлик ташкилотлари ҳамда 

меҳмонхона ходимлари малакасини 
ошириш мақсадида онлайн ўқувлар 
ташкил қилинди.

Инқирозга қарши курашиш ҳамда 
Ўзбекистон Республикасига коронави-
руснинг кириб келиши ва тарқалиши-
нинг олдини олиш юзасидан чора-тад-
бирлар дастурини тайёрлаш бўйича 
республика махсус комиссияларининг 
қўшма йиғилиши баёни иловасида кўз-
да тутилган “Мақсадли фоизсиз ссу-
далар ажратиш тартиби тўғрисида”ги 
низомга асосан, бир қатор субъектлар-
га жами 57 миллион 880 минг сўмлик 
ссудалар ажратилди.

Вазирлар Маҳкамасининг 2019 йил 
21 сентябрдаги “Йўлбўйи ва туристик 
инфратузилмани янада ривожланти-
риш чора-тадбирлари тўғрисида”ги қа-
рори ижросини таъминлаш учун вилоят 
ҳокимлиги томонидан махсус ишчи гу-
руҳ тузилди. Ишчи гуруҳ аъзолари ав-
томобилларни ёнилғи билан таъмин-
лаш нуқталарида санитария-гигиена 
шохобчаларининг мавжудлиги, улар-
нинг шаҳарсозлик меъёрлари талабла-
рига мувофиқлигини тўлиқ хатловдан 
ўтказди. Жиззах шаҳри, Ғаллаорол ва 
Фориш туманларидаги 3 та АЁҚШ аҳо-
ли ва сайёҳларга қўшимча хизмат кўр-
сатиш борасидаги намунали фаолияти 
учун “Quality servis” сертификати билан 
тақдирланди.

Албатта, бу борада амалга оширил-
ган ишлар ўзининг самарасини бер-
май қолмади. Йил давомида Жиззах 

вилоятига 340 минг нафардан ортиқ 
маҳаллий сайёҳ келди. Франция, Рос-
сия, Германия, Хитой, Туркия ва МДҲ 
мамлакатларидан келган 1 минг 200 
нафарга яқин хорижий меҳмон эса 
 Ўзбекистоннинг қоқ марказида жой-
лашган ва Жиззах деб номланган во-
ҳанинг ҳам сайёҳлик салоҳияти юксак 
эканига амин бўлди. Бу ерда туризм-
нинг эко, агро, тиббиёт, гастрономик 
каби турларини ривожлантириш учун 
имкониятлар кенглигини таъкидлади. 

— Вилоятимизнинг туристик сало-
ҳияти ошишида турли йўналишларда 
тарғибот-тушунтириш ишларини олиб 
бораётганимиз ҳам самара бермоқда, 
— дейди Жиззах вилояти туризмни 
ривожлантириш ҳудудий бошқарма-
си матбуот котиби Феруза Сатторова. 
— Жумладан, йил давомида ОАВ ва 
ижтимоий тармоқ орқали чиқишлар, 
жойларда эса давра суҳбатлари, ан-
жуманлар, сайёр учрашувлар ташкил 
этилди. Ўзбекистон МТРКнинг “Жиз-
зах”, “Дунё бўйлаб”, “Менинг юртим” 
телеканаллари билан ҳамкорликда су-
ратга олинган “Гулхан атрофида”, “Хуш 
келибсиз!”, “Агротуризм” кўрсатувлари 
мамлакатимизнинг бошқа ҳудудларида 
яшовчи юртдошларимизнинг Жиззах 
воҳасига бўлган қизиқишини орттирга-
ни аниқ. Сентябрь ойида Туркиянинг 
"ТРТ Аваз" телеканали ижодкорлари 
Зомин туманига келиб, тайёрлаган кўр-
сатуви дунёнинг 40 дан зиёд давлати 
томошабинларига кўрсатилди.

Жиззах вилояти туризмни ривож-
лантириш ҳудудий бошқармаси жамоа-
си 2021 йилда бир-биридан йирик ва 
салмоқли лойиҳаларни ҳаётга татбиқ 
этишни режалаштирган. Пандемия са-
баб жорий йилда ҳам ички туризмни 
ривожлантиришга алоҳида эътибор 
қаратилиши кўзда тутилган. Бу борада 
вилоят касаба уюшмалари ташкилот-
лари бирлашмаси, Ўзбекистон ёшлар 
иттифоқи вилоят кенгаши, давлат ва 
жамоат идоралари, маҳаллалар билан 
ҳамкорликда ишлаш режалари тузиб 
олинган. 

“Ўзбекистон бўйлаб саёҳат қил” дас-
тури доирасида Жиззах вилоятининг 
туристик масканларига мамлакатимиз 
бўйлаб янада кўпроқ саёҳатчиларни 
жалб этиш мақсадида Қорақалпоғис-
тон Республикаси, Хоразм, Бухоро, 
Навоий вилоятлари сайёҳлик идора-
лари билан ҳамкорлик меморандум-
лари имзоланди. 

— Туманимиз ҳудудида Туркия-
нинг “Идеалист” компанияси билан 
ҳамкорликда замонавий муҳандис-
лик инфратузилма объектларидан 
иборат бўлган меҳмонхона мажмуа-
лари, маданий-соғломлаштириш, 

савдо-кўнгилочар сайёҳлик зонаси 
ташкил этиш бўйича бош режа ло-
йиҳаси ишлаб чиқилмоқда, — деди 
Зомин Миллий табиат боғининг бош 
ўрмончиси Бектемир Эргашев. — Шу-
нингдек, Австриянинг “Доппелмайр” 
компанияси билан узунлиги 2 минг 
640 метр бўлган дор йўли қуриш бў-
йича келишувга эришилди. “Суффа” 
халқаро умуммавсумий курорти ва 
“Ўриклисой” туризм мажмуаси ҳамда 
ҳудудимизда чанғи учиш йўлакчаси, 
томоша-кузатув майдонлари, кем-
пинглар барпо этилиши аниқ бўлди. 
Туристлар ва табиат муҳофазасини 
таъминлаш мақсадида бу объект-
ларни “Хавфсиз туризм” тизимига 
киритиш мўлжалланмоқда. Ушбу ту-
маннинг сайёҳлик салоҳиятини кенг 
тарғиб қилиш мақсадида “Зомин 
таомлари” гастроном-туризм фести-
вали, “Мафтункор табиат” халқаро 
экофестивали ўтказилиши режалаш-
тирилган.

Эътиборли томони шундаки, вилоят-
нинг бошқа туман ва ҳудудлари ҳам 
туризмни ривожлантириш борасида-
ги хайрли ишлардан четда қолмайди. 
Жумладан, Бахмал туманида шу йил-
нинг ўзида умумий қиймати салкам 5 
миллиард сўмлик 80 ўринли кемпинг-
лар, Фориш туманида эса лойиҳа ба-
ҳоси 245 миллиард сўмга тенг санато-
рий ҳамда экотуризм маскани барпо 
этиш борасида амалий ишлар бошлаб 
юборилди. Зомин туманининг Дуоба, 
Бахмал туманининг Музбулоқ, Фориш 
туманининг Ўхум қишлоқлари туризм 
масканларига айлантирилади.

Жиззах вилоятининг жуғрофий жой-
лашуви, табиати, иқлими, ландшаф-
ти ўзига хос. Бу ҳудудда осмонўпар 
тоғлар ҳам, чек-чегараси йўқ сув ҳав-
залари ҳам, бепоён экинзорлару оёқ 
боссанг куйдирадиган қум барханлари 
ястаниб ётган даштлар ҳам бор. Ҳар 
бир туманда одамнинг эътиборини 
тортадиган, диққатга сазовор обида, 
зиёратгоҳ, узоқ-яқин тарихдан қолган 
ёдгорликлар мавжуд. Шу сабабли ҳам, 
2021 йил давомида Жиззах шаҳри, 
 Арнасой, Бахмал, Ғаллаорол, Шароф 
Рашидов, Фориш, Янгиобод туманла-
рида 5 тадан, Дўстлик, Зарбдор, За-
фаробод туманларида 2 тадан, Зомин 
туманида 70 та — жами 124 та оилавий 
меҳмон уйи ташкил қилиш режалашти-
рилган. Жиззах шаҳрида эса миллий 
ҳунармандчилик буюмлари, таомлар 
ва ширинликлар, эсдалик совғалар би-
лан савдо қилувчи расталар, маиший 
хизмат кўрсатиш шохобчалари, маҳал-
лий аҳолининг урф-одатлари ва ўйин-
ларини намойиш этишга мўлжалланган 
“Туризм кўчаси” барпо этилади. 

Икки аср муқаддам Хивага 
келган сайёҳлар ҳудудда 
ҳунармандчилик ғоят 
ривожлангани, уларнинг 
ишлаб чиқаришдаги ўрни 
беқиёслигини ҳайрат 
билан қайд қилган. Шу 
даврда хонлик пойтахтида 
ҳунармандчиликнинг 
27 тури мавжудлиги ва 
қалъада олти юзга яқин 
ҳунармандлар дўкони 
ишлаб тургани ҳақида 
сайёҳлар йўл битикларида 
эслашган.

Рўзимбой ҲАСАН,
“Янги Ўзбекистон” мухбири

 Хонликдаги энг йирик ҳунарманд-
чилик марказларидан бири сифатида 
Хонқа беклиги тилга олинади. Айниқса, 
Мадир қишлоғидаги кулоллар сулоласи 
вакиллари ясаган турли сиғим ва кўри-
нишдаги рўзғор буюмлари  ғоят бежирим 
бўлиб,  санъат даражасига кўтарилган. 

 Ўзбекистон халқ рассоми Қодир бува 
Матчанов Мадир кулоллик мактабининг 
энг машҳур вакилларидан эди. Бу моҳир 
кулол ясаган идишлар нафақат мамла-
катимиз, балки хорижий музейларда ҳам 
ноёб санъат намунаси сифатида сақлан-
моқда. Бугун боболари ҳунарини авлод-
лар давом эттирмоқда.

— Миллий ҳунармандчилик рав-
нақ топишига Президентимизнинг 

2017 йил 17 ноябрдаги “Ҳунарманд-
чиликни янада ривожлантириш ва 
ҳунармандларни ҳар томонлама қўл-
лаб-қувватлаш чора-тадбирлари тўғ-
рисида”ги ҳамда 2019 йил 28 ноябр-
даги “Ҳунармандчиликни янада 
ривожлантириш ва ҳунармандларни 
қўллаб-қувватлаш бўйича қўшимча 
чора-тадбирлар тўғрисида”ги тари-
хий фармонлари улкан ҳисса бўлди, 
— дейди Хонқа тумани “Ҳунарманд” 
уюшмаси бўлим бошлиғи Эътибор 
Қурдошева. — Бу фармонлар муқад-
дам тарқоқ ҳолда, иш юритган ҳунар-
мандларнинг бошини бириктириш, 
уларнинг муаммоларини тезкор ҳал 
қилиш жараёнини бошлаб берди. 
Қисқа вақтда уюшмамизга янгидан 
бир юз олтмиш нафар ҳунарманд қа-
бул қилингани бунинг исботи.

 Ҳозир туманда 260 нафар ҳунарманд 
фаолият юритмоқда. Улар ясаётган, иш-
лаб чиқараётган буюмлар ранго-ранг. 
Металл ва тунукадан турли рўзғор ва хў-
жалик буюмлари ясовчи ҳунармандлар-
нинг йигирмадан ортиқ устахоналари иш-
лаб турганини ҳисобга олсак, уларнинг 
маҳсулотларига  талаб катта эканлигига 
исбот бўлади. Чинни ва сопол идишлар 
ясашга ихтисослашган ҳунармандлар 
ҳам бир зум тиним билмайди — харидор-
лар ҳамиша шошириб туради. Айниқса, 
тўй қилаётган хонадонлар буюртма бе-
риши анъанага айланган. 

Шунингдек, қимматбаҳо металлга иш-
лов бериш ва турли тақинчоқлар ясаш, 
ёғочдан тайёрланадиган жиҳозлар, ҳажм-
ли ва шаклли қолипларга қуйиладиган 
буюмларга ҳам талаб ошиб бораётир. 

Миллий либослар, воҳага хос бош 
кийимлари тикиш, газламаларга гул бо-
сиш, оригинал мебеллар тайёрлайдиган 
ҳунармандлар сони юз нафардан кўп. Бу 
эса шундай буюмларга эҳтиёж ва талаб 
юқорилигини кўрсатади.

Умуман олганда, бугун туманда 13 
йўналишдаги ҳунармандчилик ривож 
топган. Булар орасида бошқа ҳудудлар-
да учрамайдиган ҳунар турлари ҳам бор. 
Масалан, буталар новдаларидан буюм-
лар тўқишни олиб кўрайлик. Пишиқ бута 
новдасидан тўқилган турли ҳажмдаги 
саватлар, идишлар рўзғорда жуда асқо-
тади. Уй бекалари ана шу чиройли, бежи-
рим саватларда турли меваларни қишга 
асрашади.

Миллий ўйинчоқлар ясаш билан маш-
ғул таниқли ҳунарманд Мансур Қурёзов 
фаолиятини олиб кўрайлик. Воҳада илк 
қўғирчоқ театри ташкил топишига катта 

ҳисса қўшган  бу иқтидорли инсон ясаган 
миллий қўғирчоқлар аллақачон дунёнинг 
барча қитъаларини забт этиб улгурган. 
Хивага келаётган сайёҳлар моҳир қўғир-
чоқбоз уста ясаган миллий либос ва қў-
ғирчоқларни харид қилмасдан кетмайди.

— Ҳунармандлар ишларини йўлга қў-
йиши, зарур ускуналар харид қилиши ва 
бинолар билан таъминланишида уюш-
мамиз яқиндан ёрдам бериб келмоқда, 
— дейди Эътибор Курдошева. — Ма-
салан, 55 нафар ҳунармандга тижорат 
банкларидан имтиёзли кредит олишда 
кўмаклашдик.  Яна бир гап, айни пайтда 
30 ёшгача бўлган ҳунармандлар етмиш 
нафардан ошди. Бу ёшларимизда мил-
лий ҳунармандчиликка қизиқиш ортиб 
бораётганини кўрсатади. Шу боис, “Ус-
тоз — шогирд” мактабларини ташкил қи-
лишга  катта эътибор қаратяпмиз. Ҳозир 
46 ҳунарманднинг ана шундай мактаби 

ишлаяпти. Бу мактабларда юз нафардан 
зиёд ёш қадимги ҳунармандлик сир-ас-
рорларини ўрганяпти.

Эътибор Қурдошева пандемия ша-
роитида ҳунармандлар “Темир дафтар”-
га кирган хонадонларга яқин кўмакдош 
бўлгани, шундай оилаларнинг ўн беш 
нафар фарзанди икки нафар ҳунар-
мандга бириктирилгани ва уларга ҳунар 
ўргатиш йўлга қўйилганини алоҳида 
таъкидлаб ўтди.  

Шу ўринда таъкидлаш лозимки, 
хонқалик ҳунармандларнинг 160 на-
фарини хотин-қизлар ташкил қилади. 
Демак, миллий ҳунармандчиликни 
кенг ривожлантириш орқали уйида иш-
сиз ўтирган хотин-қизлар бандлигини 
таъминлаш, уларни жамиятнинг фаол 
қатлами сафига қўшиш жараёни жадал 
давом этмоқда.

— Қўқон шаҳрида бўлиб ўтган халқа-
ро ҳунармандчилик кўргазмасида ишти-
рок этдик ва юртимизда миллий ҳунар-
мандчиликка давлатимиз раҳбари ва 
ҳукуматимиз томонидан катта эътибор 
қаратилаётганига  гувоҳ бўлдик, — дей-
ди Эътибор Қурдошева. — Тўғри, бугун 
Қўқон ҳунармандчилик мактаби билан 
баҳслашиш қийин. Аммо ҳар бир ҳудуд-
нинг ўз  асрий анъаналарига асосланган 
миллий ҳунармандчилик мактаблари-
ни кенг тарғиб қилиш учун ана шундай 
кўргазмаларни жойларда ҳам ташкил 
этиш вақти келди. Хивадаги Нуруллабой 
саройида Хоразм ҳунармандчилиги бе-
восита  фаолият юритаётган устахона-
лар тимсолида сайёҳларга кенг тарғиб 
қилинаётир. Вилоятда бу борада ўз ўр-
нига эга Хонқа ҳунармандчилик мактаби 
фаолиятини ҳам шу йўсин оммалашти-
риш, дунёга тарғиб қилиш орзуларимиз 
бор. Зеро, бу ҳаракатларимиз юртимиз-
нинг жаҳон саҳнига ўз йўли — Учинчи 
Ренессанс орқали чиқиб боришида му-
ҳим деб биламан.

Жиззах вилоятида  
430 тага яқин маданий 
мерос иншоотлари давлат 
муҳофазасига олинган. Улар 
орасида 100 та тарихий 
обида ва зиёратгоҳ,  
270 та археологик, 60 та 
монументал ёдгорлик бор. 
Вилоятда айни дамда  
2 минг ўринли  
117 та меҳмонхона, 
хостел, кемпинг, дам олиш 
маскани, меҳмон уйи ва 
соғломлаштириш маскани 
маҳаллий ва хорижий 
сайёҳларга хизмат кўрсатиб 
келмоқда. 

ФАНЛАРАРО ЯНГИ ЙЎНАЛИШ          ГЕНДЕР ТЕНГЛИК

Президентимиз Шавкат Мирзиёев-
нинг 2020 йил 29 апрелдаги “Ўзбекис-
тон Республикасида юридик таълим 
ва фанни тубдан такомиллаштириш 
бўйича қўшимча чора-тадбирлар тўғ-
рисида”ги фармони асосида инсонлар 
тақдирини ҳал қилишга масъул бўлган 
касбга ёш авлодни тайёрлашга кири-
шар эканмиз, биз бугун адабиёт асо-
сида инсонга бўлган буюк муҳаббат 
ётишини назарда тутган ҳолда, бадиий 
тафаккурнинг инсонпарварлик тажри-
басидан фойдаланишимиз мақсадга 
мувофиқ. Бу нафақат бўлажак адолат 
посбонларининг ҳуқуқий масалаларни 
адабиёт воситасида таҳлил қилишига 
йўл очади, балки қонунчилик соҳаси-
нинг ҳам янада инсонпарварлашишига 
ҳисса қўшади. 

Илм-фан ривожланишининг ҳозирги 
босқичига назар ташлайдиган бўлсак, 
унда турли фан соҳаларида эришил-
ган илмий натижаларни бирлаштириш 
тамойили устуворлик қилаётганини ва 
фан лараро тадқиқотларга қизиқиш ор-
таётганини кўришимиз мумкин. 

Бу юридик фанларга ҳам бирдай те-
гишли бўлиб, ҳам ҳуқуқ соҳасининг ўзи, 
ҳам давлат томонидан уни қўллаш, тат-
биқ этиш сифат жиҳатидан янги босқичга 
кўтарилмоқда. Бу эса ҳуқуқшуносликда 
ҳам янги йўналишлар пайдо бўлишига 
олиб келмоқда. Шундай йўналишлардан 
бири ҳуқуқ ва адабиёт йўналишидир.

Аввало, бу йўналиш жуда узоқ тарихга 
эга эканини қайд этишга тўғри келади. Чун-
ки ҳуқуқий муносабатлар жамият тарихи-
даги энг дастлабки муносабатлар сирасига 
киради, инсоният ҳаётининг деярли ҳамма 
соҳаларини қамраб олади, бинобарин, ҳу-
қуқий масалалар жамият тараққиётининг 
барча даврларида бадиий адабиётнинг 
ҳам диққат марказида бўлиб келган. 

“Ҳуқуқ” ва “қонун” тушунчаларининг 
жамият аъзолари томонидан етарли да-
ражада англаниши учун кенг маданий, 
фалсафий ва ижтимоий контекстга му-
рожаат қилишимиз талаб этилади. Ҳуқуқ 
нафақат қонунчилик матнлари ва суд 
жараёни, балки инсоният маданиятининг 
алоҳида соҳасидир. Ҳуқуқий маданият-
нинг тарихий ёдгорликлари деганда биз 
нафақат қонунчилик ва суд матнлари, 
балки баъзи фалсафий, ҳуқуқий шарҳ-
лар, шунингдек, юристларни тайёрлаш 
мақсадини кўзлаган дидактик, маърифий 
матнларни ҳам тушунамиз.

Ҳуқуқшуносликнинг янги йўналиш-
ларидан бири ҳуқуқ ва бадиий адабиёт 
чорраҳасидаги тадқиқотлардир. Бундай 
тадқиқотлар ҳуқуқ ва қонун ҳодисала-
рини ўрганиш учун адабиёт назарияси 
усулларидан фойдаланади. Мамлака-
тимизда ҳуқуқ ҳамда адабиётнинг ўзаро 
боғлиқлиги масаласи кам ўрганилган. 
Шунингдек,  фанлараро тадқиқотнинг 
ушбу йўналишини алоҳида ажратиш ва 
муҳокама мавзусига айлантириш бугунги 
кунда долзарб ҳисобланади.

Хорижий давлатларда айни муноса-
батларни ўрганишга қизиқиш XX асрнинг 
иккинчи ярмида пайдо бўлди ва фан-
лараро илмий мубоҳасалар майдони 
шаклланди. Аксарият олимлар Жеймс 
Бойд Уайтни ҳуқуқ ва адабиёт йўнали-
шининг асосчиси деб аташади. Унинг 
китоблари орасида энг машҳури ушбу 
соҳада биринчиси ҳисобланган “Ҳуқуқий 
тасаввур”дир. 1973 йилда нашр этилган 
бўлиб, унда олим ҳуқуқий матнни ба-
диий таҳлил билан, бадиий матнни ҳуқу-
қий масалалар билан боғлиқликда кўриб 
чиқиш ғоясини илгари сурди.

Ҳуқуқ ва адабиёт доирасида “адабиёт-
даги ҳуқуқ” ва “ҳуқуқдаги адабиёт ёки ҳу-
қуқ адабиёт сифатида” деб номланган 
иккита тармоқ шаклланди. Ушбу тармоқ-
ларнинг пайдо бўлиши ўз-ўзидан бўлмай, 

²У¯У¯ ВА АДАБИЁТ УЙ¡УНЛИГИ
ёхуд адабиётда башорат бор

Буюк файласуф Суқрот 
касблар ҳақида гапирар 
экан, бундай фикрни илгари 
суради: “Барча касблар —
инсонлардан, фақат учтаси 
Худодан: ўқитувчилик, 
судьялик ва шифокорлик”. 
Бунда донишманд ушбу 
касблар учун умумий белги 
— уларнинг инсон тақдирини 
ҳал қилишда иштирок 
этишини назарда тутган. 

уларнинг келиб чиқиши ва ривожланиши 
сабаблари ҳуқуқнинг ривожланиш тарихи 
билан бевосита боғлиқ. Биринчи тармоқ-
нинг пайдо бўлиши илмий доираларда 
ҳуқуқни маданий, фалсафий, ижтимоий 
контекстда алоҳида ажратилган тизим 
деб ҳисоблаш мумкинми, дея мулоҳаза 
юритишга ёрдам берди. Ҳуқуқ адабиёт 
сифатида бўлими ҳуқуқий матнларнинг 
турли маъно қатламларини кашф қилиш, 
бинобарин, ҳуқуқий матнларга бадиий 
матн таҳлил усулларини қўллашга бўлган 
қизиқишнинг ортиши оқибатида шакллан-
ди. Биринчи тармоқ вакиллари адабиёт-
да жамият ҳаётининг акс этишини ўрга-
надилар, иккинчи тармоқ тарафдорлари 
ҳуқуқий матнларни адабиёт асарлари 
тадқиқ усуллари ёрдамида таҳлил қила-
дилар ва ушбу матнлар билан ишлаш-
да бадиий талқин ва танқид усулларини 
қўллайдилар. Ж.Вард “Ҳуқуқ ва адабиёт: 
имкониятлар ва истиқболлар” китобида: 

“Ушбу иккала тармоқ ҳам мавжуд бўлиш 
ҳуқуқига эга ва жуда самарали бўлса ҳам 
улар орасига доимий аниқ чегара қўйиб 
ажратиш мумкин эмас, бу аслида унча-
лик зарур ҳам эмас. Улар ўртасида мав-
жуд бўлган ўзаро бир-бирини тўлдирувчи 
муносабатлар объектив ҳақиқат бўлиб, 
ушбу йўналишдаги кўпчилик олимлар 
томонидан шубҳа уйғотмайдиган қоида 
тариқасида қабул қилинган”, дея таъкид-
лайди. 

Замонавий файласуфлар орасида Ри-
чард Рорти ушбу позициянинг энг таниқ-
ли вакили ҳисобланади. Унинг фикрича, 
демократия ва жамиятдаги либерал ўз-
гаришлар қаҳрамонлари бошқа тармоқ 
вакилларидан ҳам кўра, кўпроқ шоирлар, 
адабиёт вакилларидир. Улар келажак би-
лан мулоқот қилади, халқнинг дилидаги 
гапларни ифодалашади ва жамият ҳаё-
тидаги ўзгаришларни олдиндан башорат 
қилади. 

Унутмаслик керакки, Шекспир томо-
нидан қаламга олинган жуда кўп ҳуқуқий 
вазиятлар анча йиллардан кейингина 
қонунларда акс этган, жумладан, ирода 
эркинлиги ёки фатализм муаммоси (шахс-
нинг ўз қилмиши (ҳаракати ва ёки ҳара-
катсизлиги) учун жавобгарлиги масаласи), 
қотиллик учун хун талаб қилиш ҳуқуқи, 
қотиллик ва ўз-ўзини ҳимоялаш ҳуқуқи 
ўртасидаги чегара сингари кўпгина норма-
ларнинг қонуний ечим топишига йўл очган. 
Ҳолбуки, Шекспир “Гамлет”да ушбу ма-
салаларни кўтариб чиқаётган ва бадиий 
тасвирлаётган вақтда ушбу нормалар қо-
нунчиликда ҳал қилиниши у ёқда турсин, 
ҳатто масала сифатида қўйилмаган ҳам 
эди. Шу маънода адабиёт баъзида ҳуқу-
қий масалаларнинг кун тартибига қўйили-
ши жараёнларини бошлаб берган, у ёки бу 
ҳуқуқий масаланинг қонун йўли билан ҳал 
қилиниши учун зарурат етилгани ҳақида 
жамиятга аниқ сигналлар юборган ва ҳу-
қуқ механизмининг ишга тушишига туртки 
берган. Ушбу ҳолатни биз дунё адабиёти-
нинг буюк вакиллари Достоевский, Кафка, 
Сартр, Айтматов, Бальзак, Диккенс, Гюго, 
Дюма, Беҳбудий, Қодирий, Чўлпон, Фитрат 

ва бошқа ижодкорлар асарлари мисолида 
ҳам кузатишимиз мумкин. Чунки адабиёт 
инсонни тасвирлайди, унинг ҳали воқелик-
ка айланиб улгурмаган, лекин воқеланган-
да бутун жамиятни қамраб олиши мумкин 
бўлган яширин истак ва майлларини уруғ-
лик ҳолатиёқ пайқайди ҳамда инсониятни 
огоҳлантиради. Биргина мисол. Фашизм 
муаммоси инсоният бошига келтириши 
мумкин бўлган фалокатларни Франц Кафка 
ўзининг “Жараён” романида тахминан 25 
йил олдин — 1914-1915 йилдаёқ башорат 
қилган. У нафақат фашизмнинг қандай ғоя 
эканини очиб беради, балки агар ушбу ғоя 
ёйилиб, тарқаб кетадиган бўлса, оқибат-
лари нимага олиб келиши мумкинлигини 
бевосита кўрсатиб, тасвирлайди ҳам. Фа-
шизм моҳияти ҳақидаги ҳақиқий ахборот 
аслида Кафканинг романида мавжуд, ле-
кин инсоният ҳали-ҳануз уни охиригача 
англаб, фашизмнинг том моҳиятига етган 
эмас. Бинобарин, ҳуқуқ жамиятни тартиб-

да, маромда ушлаб туришнинг муҳим во-
ситаси сифатида инсон билан рўй бериши 
мумкин бўлган ҳолат, вазиятларни олдин-
дан билса, жамият учун кўпроқ наф келти-
ради, чунки ушбу ўзгарган, янгиланган ин-
сон эртага нафақат ҳуқуқий муносабатлар 
объектига, балки унинг ижодкорига айла-
нади, ўзгарган инсонни ўзгарган ҳуқуқий 
норма, қонун-қоида билангина баҳолаш, 
унинг хатти-ҳаракатларига янгича ёнда-
шувлар билангина ҳукм чиқариш мумкин. 
Агар ҳуқуқий норма, қонун инсон фикрла-
шидан орқада қолса, унинг жамиятга таъ-
сири бўлмайди.

Адабиётда башорат бор. Адабиёт 
(поэзия)нинг айнан шу хусусиятини на-
зарда тутиб, ўз вақтида Аристотель “Поэ-
тика” асарида ёзган эди: “Шоирнинг вази-
фаси аслида нима содир бўлгани ҳақида 
эмас, балки содир бўлиши мумкин бўлган 
нарсалар ҳақида сўзлашдир, шунинг учун 
эҳтимол ёки зарурат туфайли рўй бериши 
мумкин бўлган нарсалар шоирнинг айти-
ши лозим бўлган нарсалардир”.

Тарихчи ва шоир ўзаро бири шеър 
ўлчовларидан (вазн, қофия) фойдалани-
ши, иккинчиси фойдаланмаслиги билан 
фарқланмайди. Геродотнинг асарларини 
вазнга солиш ва шеърий шаклда ифода-
лаш мумкин эди, лекин барибир бу билан 
уларнинг моҳияти ўзгармасди — вазн би-
лан ҳам, вазнсиз ҳам улар тарихлигича 
қоларди. Аммо уларнинг шундай фарқ 
қилувчи белгиси борки, тарихчи аслида 
нима бўлгани ҳақида, шоир эса нима 
бўлиши мумкинлиги ҳақида сўзлай-
ди. Шунинг учун ҳам шеърият тарихга 
қараганда, фалсафийроқ, жиддийроқ ва 
ҳаққонийроқдир: шеърият кўпроқ рўй бе-
риши эҳтимол тутилган умумий нарсалар 
ҳақида, тарих эса содир бўлган хусусий 
ҳолатдан сўзлайди. Шу сабабли ҳам ҳуқуқ 
ва адабиёт йўналиши тарафдори бўлган 
ҳуқуқшунослар бадиий адабиётда уч-
райдиган ҳуқуқий тўқнашув, тортишув ва 
курашлар хаёлий, тўқима характерга эга 
бўлишига қарамай, улар ижтимоий-сиё-
сий ҳаёт, ҳуқуқий онг ҳамда унинг ривож-
ланиш йўллари ҳақида кўп нарсаларни 

олдиндан башорат қилиши мумкин, деб 
ҳисоблайдилар. Бу олимлар ҳуқуқий ва 
бадиий матнларни ўзаро таққослаганда, 
бадиий воситалар ёрдамида очиб берил-
ган ғояларга эмас, балки инсон билан 
рўй бериши мумкин бўлган вазиятга 
асосан диққат қаратишади. Буни таниқли 
ёзувчимиз Асқад Мухтор ўз “Тундалик-
лар”ида: “Ёзувчи ёлғонни тўқийди-ю, ҳа-
қиқатни ёзади”, дея ифодалайди. 

“Ҳуқуқ адабиёт сифатида” тармоғи-
нинг вазифаси юридик фанларни интел-
лектуал жиҳатдан бойитишдир. Мазкур 
тармоқ ҳуқуқ тадқиқотчилари ва талаба-
ларни адабиёт назариясининг асосий қо-
нун-қоидаларини ўрганишга ҳамда улар 
воситасида ҳуқуқий матнларни янгича та-
мойиллар асосида ўқиш, талқин қилишга 
чақиради. Бу юристларга юридик норма-
лар, матнларнинг ички, туб маънолари-
ни англаш, қонуннинг амал қилиш меха-
низмлари ҳақида аниқроқ тасаввур ҳосил 
қилишга йўл очади. Шу сабабли ушбу 
тармоқ вакиллари қонун матнларини ада-
биёт асарлари сифатида кўриб чиқишни 
ва ушбу матнлар билан ишлашда бадиий 
талқин, таҳлил ва танқид усулларини қўл-
лашни таклиф қилмоқдалар.

Йўналишнинг дунё миқёсида тан олин-
ган вакиллари сифатида Бенжамин Кар-
дозо (“Ҳуқуқ ва адабиёт”), Жеймс Бойд 
Уайт (“Ҳуқуқий тасаввур”, “Ҳуқуқ тил си-
фатида: қонун ва талқин”, “Сўзлар маъ-
носини йўқотганда”, “Адолат таржима 
сифатида”), Р.Дворкин (“Ҳуқуқ талқин си-
фатида”, “Ҳуқуқ ва адабиёт ўхшашлиги”) 
каби муаллифларнинг асарларини ўрга-
нишни тавсия қиламиз.   

Ўзбекистонда адабиёт ва ҳуқуқ уйғун-
лиги борасида, асосан, юридик фанлар 
доктори, профессор, академик А.Саи-
довнинг қатор мақола, рисола ва моног-
рафияларидан ҳамда юридик фанлар 
доктори, профессор Ҳ.Бобоевнинг дис-
сертация ва монографияларидан керак-
ли маълумотларни олишингиз мумкин. 

Шу ўринда савол туғилади: ҳуқуқ ва 
адабиёт йўналиши илм-фанга нима бе-
ради? Аввало, бу йўналишдаги бадиий 
адабиёт характер ва психологик типлар 
галереяси сифатида бўлажак юрист учун 
апробация майдони вазифасини ўтайди. 
Шунингдек, адабий асарлар, айниқса, 
ҳуқуқий тортишув акс этган романлар, 
ҳуқуқшунос ва судьяларга “қонун табиа-
ти”ни янада чуқурроқ англаш имконини 
беради, акс ҳолда, фақат ҳуқуқий фан-
ларни анъанавий равишда қатъий ўрга-
ниш билан чекланилса, исталган натижа-
га эришмаслик мумкин.

Адабиёт, бир томондан, тайёр казус-
лар жамланмаси — ҳуқуқий вазият, ка-
зуслар мажмуи, психологик типлар гале-
реяси эканини инобатга олганда, уларни 
таҳлил қилиб, бўлажак юрист инсон пси-
хологияси, жиноят психологиясига кириб 
боради. Қолаверса, адабиётда башорат 
борлиги инкор қилиб бўлмас ҳақиқат. 
Адабиёт жамиятнинг ойнаси каби жа-
миятда кечаётган ички жараёнлар, ҳали 
улар воқеликка айланмасдан бир неча 
йил олдин, бадиий адабиётда образли 
тарзда акс этади. Бу эса ҳуқуқдаги эҳти-
молий ўзгаришларни бир неча йил олдин 
англаш учун асос бўлиб хизмат қилади.

Кўплаб илмий муассасаларда қиёсий 
тадқиқот курси сифатида ўқитиладиган 
ҳуқуқ ва адабиёт ўқув дастури академик 
доиралар ҳамда  ҳуқуқшунослар томони-
дан ишлаб чиқилган бўлиб, бу билан улар 
қонунларни янада инсонпарвар қилишга 
умид боғлаган. Айнан шу мақсадни кўз-
лаб юридик таълим, бўлажак юрист учун 
ўқилиши зарур, ҳатто баъзи мамлакат-
ларда мажбурий бўлган асарлар рўйхати 
ҳам тузилган. Улардан биринчиси — ҳуқу-
қий романлар рўйхати Жон Вигмор томо-
нидан тузилган бўлиб, 1908 йилда эълон 
қилинган. 

Шуни таъкидлаш керакки, ҳуқуқ ва ада-
биёт йўналишига қизиқиш ҳуқуқ оилала-
ри кесимида ўзининг муайян фарқларига 
эга. Аввало, бу йўналиш англо-саксон ҳу-
қуқ оиласида вужудга келди, кейинчалик 
роман-герман ҳуқуқ оиласига тарқалди. 
Агар Вигмор рўйхати кўпроқ англо-сак-
сон ҳуқуқ оиласига мўлжаллангани билан 
ажралиб турса, Вайсберг-Кретчсман рўй-
хатида роман-герман ҳуқуқ оиласи муам-
молари ҳам қамраб олинган ва у шуниси 
билан аҳамиятлидир.

Вигморнинг юрист ўқиши мажбурий 
бўлган бадиий асарлар рўйхати кейин-
чалик Ричард Вайсберг томонидан та-
комиллаштирилар экан, бугунги кунда 
ушбу рўйхат Бальзак, Камю, Диккенс, 
Достоевский, Дюма, Элиот, Хоторн, Гюго, 
Кафка, Харпер Ли, Бернард Маламуд, 
Герман Мелвилл, Жойс Кэрол Оутс, Луи-
за де ла Раме — Уида, Томас Нельсон 
Пейж, Сартр, Скотт, Шекспир, Александр 
Солженицин, Стивенсон, Теккерей, Гер-
ман Вук ва шу сингари бошқа машҳур 
адиблар асарларини қамраб олади. 

Ҳуқуқий таълим ва тарбиянинг мақ-
сади шахснинг фазилатларини ривож-
лантириш, ҳуқуқий онг ва ҳуқуқий хат-
ти-ҳаракатларнинг барча жиҳатларини 
такомиллаштириш, бўлажак юристлар-
нинг ижтимоийлашиш даражасини оши-
ришдир. Бошқача қилиб айтганда, модо-
мики, ҳуқуқий таълим-тарбия инсоннинг 
ҳуқуқий онги ва, умуман, жамиятнинг 
ҳуқуқий маданиятини ривожлантириш-
га қаратилган экан, бунда адабиётнинг 
ўз ўрни борлигига ишонамиз ва ушбу 
йўналишни ривожлантириш муҳим деб 
ўйлаймиз.

Нодир РАМАЗОНОВ, 
Тошкент давлат юридик 
университети
кафедраси мудири,
филология фанлари бўйича 
фалсафа доктори

Таъкидлаш жоизки, айнан XX-ХXI 
асрларда дунёнинг кўп мамлакат-
ларида аёлларнинг сиёсий соҳада-
ги иштироки қонуний тасдиқланди 
ва  кенг тарқалди. Хусусан, аёллар-
ни президент, вице-президент, бош 
вазир, вазир, дипломат, депутат ва 
бошқа лавозимларга сайлаш жа-
раёнлари кучайди. Чунки тажриба ва 
амалиёт шуни кўрсатдики, аёллар-
нинг жамият ҳаётидаги тенг ва тўла 
иштироки давлатда демократик тамо-
йилларнинг самарали ишлашини ка-
фолатлаш билан бирга, барча дара-
жадаги муаммоларни адолатли ҳал 
қилиш имконини ҳам яратар экан. 

Бугунги кунда халқаро ва миллий 
ҳуқуқий нормаларда тенглик прин-
ципининг,  яъни аёллар ва эркаклар 
учун ҳаётнинг барча соҳаларида тенг 
ҳуқуқлар, шароит ва имкониятлар 
кафолатланганига гувоҳ бўляпмиз. 
Лекин сиёсий соҳада аёлларнинг 
иштироки ошиб, жумладан, сиёсат-
чи хотин-қизлар жамият ҳаётида 
ўз билими, ютуғи сабабли маълум 
бир ўринга эга бўлаётган бир пайт-
да, ушбу нормаларни ҳаётга татбиқ 
этишнинг самарали тизими етарли 
даражада эмаслиги туфайли бу ма-
сала баъзан декларатив характерга 
эга бўлиб қолмоқда. 

Шу сабабли халқаро ташкилотлар-
нинг тавсияларига кўра,  аёлларнинг 
давлат сиёсий ҳаётида, сайлов жа-
раёнларида фаоллигини ошириш, ла-
возимларни эгаллашига кўмаклашиш 
мақсадида сиёсий партияларнинг иш-
тироки ва ролини кучайтириш зарур-
лиги таъкидланмоқда. Чунки айнан 
партиялар аёлларга сиёсий лавозим 
сари курашиш учун кўпроқ имконият 
яратадиган майдон ҳисобланади.

Бундан шуни англаш мумкинки, 
хотин-қизларни партиялар фаолия-
тига жалб этишни тарғиб қилиш, бу 

АЁЛ ТЕБРАТАДИ 
²АЁТНИ БЕШАК

Оқилахон ҚОРАХОЖАЕВА,
Тошкент давлат юридик 
университети катта 
ўқитувчиси, юридик фанлар 
номзоди

Инсоният тарихининг ҳар бир даврида хотин-
қизларнинг сиёсий майдондаги ўзига хос иштироки 
ҳақидаги маълумотларга эга бўлсак-да, лекин давлат 
бошқарувида бундай фаолият олиб бориш ҳуқуқи ва 
имконияти жамиятдаги ҳар бир аёлга ҳам тегишли 
бўлмаганлиги ҳамда ҳуқуқий нормалар билан 
кафолатланмаганлиги ҳақиқат. 

йўналишдаги аёллар сонини кўпай-
тириш, уларни қўллаб-қувватлаш 
зарур. Бунда партиялар сафида 
қолишга қаратилган қоида ва про-
цедураларни ишлаб чиқиш, аёллар 
ва эркаклар учун тенг квоталар, тар-
тиблар, партиядаги масъул лавозим-
ларни эгаллаш имкониятининг кафо-
латланишига эътибор қаратилиши 
лозим.

Шу билан бирга, партиялар тизи-
мидаги “Аёллар қаноти” деб атала-
диган махсус тузилмаларни фаол-
лаштириш, улар учун долзарб бўлган 
масалаларни тарғиб қилиш ва таъси-
рини кучайтириш муҳим ҳисобланади. 
Бу масалада Ўзбекистон партияла-
рининг амалиётига келадиган бўлсак, 
тизимдаги хотин-қизлар учун “Аёл-
лар қаноти”га бирлашиш имконияти 
яратилган бўлиб, уларнинг асосий 
мақсадлари низомларида белгилан-
ган. “Аёллар қаноти” томонидан олиб 
борилаётган ишлар, турли тадбирлар 
тўғрисидаги маълумот ва ахборотлар 
эса доимий равишда оммавий ахбо-
рот воситалари, партияларнинг веб-
сайтлари орқали ёритиб келинмоқда.

Қолаверса, аёлларнинг сиёсий 
партиялар фаолиятидаги ролини ку-
чайтиришда етакчилик қобилиятла-
рини ошириш, партияларнинг ички 
жараёнларига эксперт ва раҳбар си-
фатида жалб этиш бўйича мунтазам 
дастурлар, ўқув курсларини ташкил 
этиш назарда тутилган. Бу эса кела-
жакда аёлларнинг ўзига бўлган ишон-
чини оширишга, сиёсий фаолиятини 
давом эттиришга қизиқишининг ку-
чайишига олиб келади. Энг аввало, 
сиёсатда муваффақиятга эришиш 
учун нафақат парламентларга, бал-
ки бошқа сайланадиган органларга, 
жумладан, ҳукумат лавозимларига ва 
давлат идораларига номзодларини 
кўрсатишга ҳамда сайланишига им-
коният яратади.

Мазкур мақсадларни амалга оши-
риш тузилмаларда гендер тенглик 
тамойили муваффақиятли таъмин-
ланишига хизмат қилади. Ўзбекистон 
Республикаси Конституциясида ген-
дер тенглик нафақат 18-моддадаги 
умумий тенглик тамойили доирасида, 
балки 46-моддадаги аёллар ва эр-
каклар тенг ҳуқуқларга эга эканлиги 
тўғрисидаги алоҳида конституциявий 
тамойил билан таъкидланган. Бу эса 
сиёсий партиялардан аёллар ва эр-
какларнинг манфаатлари, эҳтиёжла-
ри ҳамда номзодларини тенг равиш-
да намоён этишни талаб этади.

Хулоса қилиб айтганда, бўлажак 
сайлов жараёнларида сиёсий пар-
тиялар аёллар номзодларини қўл-
лаб-қувватлаши гендер тенглик та-
мойилининг ҳаётга татбиқ этилиши, 
жамиятда аёлларнинг тенг ва тўла 
иштироки таъминланишига хизмат 
қилади.

Маънавият

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: Салим ДОНИЁРОВ
Ўзбекистон Республикаси Президенти Администрацияси ҳузуридаги

Ахборот ва оммавий коммуникациялар агентлиги
томонидан 2020 йил 13 январда 1047-рақам билан рўйхатга олинган.  

Нашр индекси — 236. Буюртма — 313. 
11800 нусхада босилди.

Ҳажми — 3 табоқ. Офсет усулида босилган. Қоғоз бичими А2. 
Баҳоси келишилган нархда.

Таҳририятга келган қўлёзмалар тақриз 
қилинмайди ва муаллифга қайтарилмайди.

НОЁБ ВА НОДИР 
АСАРЛАР  

“

“Миллий тикланишдан — миллий 
юксалиш сари” деган тамойил асосида 
мамлакатимиз тараққиётнинг янги бос-
қичига қадам қўяркан, Алишер Навоий-
нинг адабий меросини маънавият қо-
муси сифатида ўрганишга эҳтиёжимиз 
янада ортмоқда. Президентимизнинг 
эртанги кунимиз эгалари бўлган ёшлар 
таълим-тарбиясини биринчи ўринга 
қўяётгани, буюк аждодларимизга му-
носиб издош бўлишлари учун барча 
шарт-шароитларни яратиб бераётган-
лиги — буларнинг барчаси мустақил-
лигимиз барқарорлигини таъминлаш, 
янги Ўзбекистон пойдеворини юксак 
маънавият ва маърифат асосида бар-
по этишга қаратилган. Буюк давлат 
арбоби, шеърият мулкининг султони 
Алишер Навоийнинг ҳам давлат миқё-
сида, ҳам ижод оламида амалга ошир-
ган беқиёс ишлари салкам олти асрки, 
авлодлар учун катта ҳаёт ва ижод мак-
таби вазифасини ўтаб келмоқда. 

Алишер Навоийнинг: “Эл нетиб топ-
қай мениким, мен ўзимни топмамон...” 
деган машҳур сатри бор. Ушбу теран, 
фалсафий мушоҳадаларга бой сатр 
шоир ҳаёти ва ижодининг негизини таш-
кил этади. У  ўзини англамаган, мақсад 
ва эътиқодда қатъий туролмайдиган 
инсонни ўзгалар англамаслигини таъ-
кидлайди. Шоирнинг ушбу қараши ҳар 
бир вақт учун, ҳар бир инсон учун шиор 
бўла олади. Алишер Навоий давлат ар-
боби сифатида барчага намуна бўлди, 
ҳақгўйлиги ва адолатпарварлиги тил-
лардан тилларга кўчди. У вазир сифати-
да юрт подшоси бўлмиш Ҳусайн Бойқа-
рони ҳар томонлама қўллаб-қувватлади 
ва айни дамда халқпарварлиги билан 
унинг ишончини қозонди. Алишер На-
воийнинг сиёсат, иқтисодиёт, мудофаа 
соҳаларида ўз қарашларига эга бўл-
ганлиги ва ушбу соҳаларни ривожлан-
тиришга қўшган ҳиссаси, берган масла-
ҳатлари нафақат ўз замонасида, балки 
асрлар оша ҳар бир замонда ўзига хос 
салмоққа эга. Ҳусайн Бойқаро Навоий-
нинг меҳнатларини муносиб баҳолаб, 
шоирга “амири кабир”, яъни катта амир  
унвонини берган. 

Тарихчи олим Давлатшоҳ Самарқан-
дий Алишер Навоийни давлат арбоби 
сифатида қуйидагича эътироф этади: 
“Бу улуғ амир дину давлат ҳомийси, 
шариат ҳамда миллатнинг пушти па-
ноҳидир”. Шоир “Вақфия” асарида ўзи-
нинг бинокорлик ва хайрия ишларига 
якун ясаб, ўз-ўзига ҳисоб берган. 

Тарихчиларнинг ёзишича, Навоий 
деҳқончилик ишларини ҳам йўлга қў-
йиб, жуда яхши натижаларга эришган. 
Улуғ амир даромадининг кўп қисмини 
хайрли ишларга сарф қилган. Тарихчи 
Хондамир Навоий қурган 52 работ, 20 
ҳовуз, 16 кўприк, бир қанча тўғон, ариқ, 
ҳаммом, масжид-мадрасаларни тилга 
олади. Алишер Навоий ҳақидаги ман-
баларда шоир ўзи қурдирган мадраса, 
шифохоналарни керакли жиҳозлар би-
лан жиҳозлатган, фаолият бошлаган 
биноларни мударрислар, табиблар ва 
бошқа ходимлар билан таъминлаган. 
Ўқитувчи ва талабалар, шифокорлар 
фаолияти давомида ойлик маош, озу-
қа, кийим-бош, талабалик нафақаси 
олишлари учун вақф ерлари ажратган. 
Уларнинг фаолиятини эса ўзи назорат 
қилиб турган. Навоий ўз жамғармаси 

Сўнгги йилларда улуғ шоирнинг 
бой ва серқирра ижодий меросини 
ҳар томонлама чуқур ўрганиш, ўл-
мас асарларини юртимизда ва хо-
рижий мамлакатларда кенг тарғиб 
қилиш ҳамда хотирасини абадий-
лаштириш борасида бир қатор иш-
лар амалга оширилмоқда.

Жумладан, Президентимизнинг 
2020 йил 19 октябрдаги “Буюк шоир 
ва мутафаккир Алишер Навоий та-
валлудининг 580 йиллигини кенг 
нишонлаш тўғрисида”ги қарори 
шоир адабий мероси мисолида ўз-
бек адабиёти ва маданиятини чу-
қур ўрганиш ва оммалаштиришда 
ҳар қачонгидан ҳам муҳим аҳамият 
касб этмоқда.

Мамлакатимизда улуғ шоир 
таваллудига бағишланган ада-
бий-бадиий тадбирлар, мушои-
ра кечалари, концерт дастурлари 
давом этаётган айни паллаларда 
нашриётлар томонидан ҳам ўқув-
чиларга янги нашрлар етказиб 
берилмоқда. Ушбу хайрли ишдан 
четда қолишни истамаган “Ўзбе-
кистон” НМИУ жамоаси Ойбекнинг 
“Навоий” романини янги кўринишда 
кенг оммага тақдим этди. 

Шу ўринда мазкур асарнинг 
ёзилган даврини яна бир эслаб 
ўтиш ўринли бўлса керак. 

Иккинчи жаҳон урушининг су-
ронли йиллари. Ўзбекистонликлар 
фронт ортида ғалабага ҳисса қўшиш 
учун меҳнат қилаётган, узоқ ўлка-
лардан кўчирилганларга ўз уйидан 
бошпана бериб, нонини баҳам кў-
раётган оғир дамлар. Ана шундай 
машаққатли ва залворли даврда  
Ойбек истеъдодининг маҳсули ўла-
роқ тарихий-бадиий жанрнинг юксак 
намунаси бўлиб қолган мазкур асар 
яратилди. 

Шундан буён асар авлодларга та-
рих ва маънавиятдан чексиз сабоқ 
бериб, эстетик завқ улашиб келаё-
тир. Ўйлаймизки, ёшларимиз ҳам 
мазкур асарни мароқ билан мутолаа 
қилади, сўз сеҳридан ҳайратланади, 
шуурини маънан бойитади.

Янги нашр матбаачилик нуқтаи 
назаридан ҳам сифатли тайёрлан-
ган, саҳифалар ўша замон руҳига 
мос тарзда безатилган. 

— Бугунги кунда юртимизда но-
ширлик ва матбаа ишларини ривож-
лантиришга, матбаа корхоналарини 
модернизациялаш, техник ва тех-
нологик янгилашга қаратилаётган 
алоҳида эътибор самарасида китоб 
чоп этиш кўлами ва сифати тубдан 
ошди, — дейди “Ўзбекистон” НМИУ 
нашриёти бош муҳаррири Азимбой 
Бобониёзов. — Бунинг натижасида 
китобхонлар қўлига етиб бораётган 
китоблар ҳам шакл, ҳам мазмун 
жиҳатдан халқимизнинг замонавий 
эстетик дидига тўла жавоб беради. 
Нашриётимизда Навоийнинг ўлмас 

Бўри ҚОДИРОВ, 
Республика Маънавият ва 
маърифат маркази бўлим бошлиғи, 
тарих фанлари номзоди, доцент

Сўз мулкининг султони, беқиёс 
давлат арбоби, мутафаккир 
Алишер Навоий ҳақида қалам 
тебратиш катта масъулият 
талаб қилади. Камолотга 
интилган ҳар бир инсоннинг 
онгини йиллар сайқаллаб 
боришини ҳисобга олсак, 
назаримда, ҳар бир ёшда 
Навоийни мутолаа қилиш 
кишига янги тафаккур, янгича 
қараш ато этади. Шоирнинг 
инсон, ижодкор, давлат 
арбоби сифатида амалга 
оширган ишлари ёритилган 
манбаларни ўрганар эканмиз, 
шу кунга қадар Алишер Навоий 
ҳақида билганларимиз ва 
эшитганларимиз буюк сиймо 
ҳақидаги китобнинг кичик бир 
муқаддимасидек туюлади. 

ҳисобидан Ҳиротда ва бутун Хуросон 
мамлакатида ана шундай 300 дан ор-
тиқ иншоот қурдирган. Шунингдек, На-
воий турли соҳа олимларига ҳомийлик 
қилиб, ўнлаб илмий рисолалар битили-
шига бевосита сабабчи бўлган. 

Маълумки, Алишер Навоий ижодиё-
ти маънавиятимиз қомуси сифатида  
баҳоланади. Шоир икки тилда ижод 
қилган: туркий тилда ёзган асарларига 
Навоий, форсий тилдаги асарларига 
Фоний деб тахаллус қўйган. Шоир 16 та 
адабий жанрда ижод қилган. Навоий-
нинг туркий тилда ёзган “Хамса” асари 
дунёнинг 64 тилига таржима қилинган. 

Тилимизнинг энг юксак чўққиларни 
забт этиши ва машҳурлигини таъмин-
лашда шеърият мулкининг султони 
Алишер Навоийнинг ўрни беқиёс. Заҳи-
риддин Муҳаммад Бобур ҳақли равиш-
да эътироф этганидек, туркий-ўзбек 
тилида “ҳеч ким онча кўп ва хўб шеър 
айтқон эмас”. Алишер Навоийнинг 
мулоҳазаларини ҳаёт манзаралари 
билан ҳамоҳанг мушоҳада қиларкан-
миз, беихтиёр улуғ мутафаккир шоир 
асарлари, улардаги ҳикматомуз фикр-
ғоялар ҳар биримизга доимий ҳамроҳ 
эканлигига иқрор бўламиз. 

Буюк шоир ва мутафаккир, атоқли 
давлат ва жамоат арбоби Ҳазрат Али-
шер Навоийнинг бебаҳо ижодий-илмий 
мероси нафақат халқимиз, балки жаҳон 
адабиёти тарихида, миллий мадания-
тимиз ва адабий-эстетик тафаккуримиз 
ривожида алоҳида ўрин тутади. Улуғ 
шоир ўзининг шеърий ва насрий асар-
ларида юксак умуминсоний ғояларни, 
она тилимизнинг беқиёс сўз бойлиги ва 
чексиз ифода имкониятларини бутун 
жозибаси ва латофати билан намоён 
этиб, Ер юзидаги миллионлаб китоб-
хонлар қалбидан жой олган.

Сўнгги йилларда Алишер Навоий-
нинг бой ва серқирра ижодий меросини 
ҳар томонлама чуқур ўрганиш, унинг ўл-
мас асарларини юртимизда ва хорижий 
мамлакатларда кенг тарғиб қилиш ҳам-
да хотирасини абадийлаштириш бора-
сида қатор ишлар амалга оширилмоқда. 
Жумладан, Алишер Навоий номидаги 
Тошкент давлат ўзбек тили ва адабиёти 
университети ташкил этилди. Мамла-
катимиз ҳамда бир қатор хорижий дав-
латларда улуғ шоир ҳайкали ўрнатилди, 
асарлари тўплами тўлиқ нашрдан чиқа-
рилди. Улуғ бобомизнинг муаззам меъ-
морий ёдгорлигига мутаносиб равишда 
Адиблар хиёбони барпо этилди.

Мамнуният билан таъкидлаш жоиз-
ки, 9 февраль — шоир таваллуд топган 
сана адабиёт ва маърифат байрами си-
фатида юксак даражада нишонланмоқ-
да. Навоийшунослик соҳасида кўплаб 
тадқиқотлар олиб борилмоқда, респуб-
лика ва халқаро миқёсда илмий анжу-
манлар ўтказиб келинади.  Давлатимиз 
раҳбарининг 2020 йил 19 октябрдаги 
“Буюк шоир ва мутафаккир Алишер 
Навоий таваллудининг 580 йиллигини 
кенг нишонлаш тўғрисида”ги қарори-
нинг қабул қилинишида ҳам буюк мута-
факкирга, улкан адабиётимизга, маъ-
навиятимизга бўлган катта эҳтиром ва 
эътибор мужассам. Зеро, қарорда  янги 
Ўзбекистоннинг маънавий қиёфасини 
яратишда Навоийнинг бой меросидан 
унумли фойдаланиш мақсад ва вази-
фалари  уйғунлашган. 

Қарорда Алишер Навоий асарлари-
нинг жаҳон тамаддунида тутган ўрни 
ҳамда ўсиб келаётган ёш авлоднинг 
интеллектуал салоҳиятини ошириш, 
улар қалбида юксак ахлоқий фазилат-
ларни тарбиялашдаги беқиёс аҳамия-
ти таъкидланган. Шунингдек, улуғ шоир 
ва мутафаккирнинг адабий-илмий ме-
росини янада чуқур тадқиқ қилиш ва 
кенг тарғиб этиш мақсадида Алишер 
Навоий номидаги халқаро жамоат фон-
дини ташкил қилиш, Алишер Навоий 
орденини таъсис этиш, Афғонистон 

Ислом Республикасининг Ҳирот шаҳ-
ридаги Алишер Навоий мақбараси 
мажмуасида қурилиш ва ободонлаш-
тириш ишларини амалга ошириш каби 
салмоқли вазифаларга урғу берилган. 
Шунингдек, хорижий давлатларда сақ-
ланаётган Алишер Навоий қаламига 
мансуб қўлёзмаларнинг факсимиле 
нусхаларини мамлакатимизга олиб ке-
лиш, улар асосида шоир асарларининг 
мукаммал илмий нашрини, ижодий ме-
росининг шарҳини яратиш ишларини 
якунига етказиш ҳамда уларни “Навоий 
ва ёшлар” махсус дастурига жойлашти-
риш каби ишларга ҳам катта аҳамият 
қаратилган. Айниқса, барча таълим 
муассасаларида Алишер Навоий асар-
ларини узлуксиз ўқитиш концепцияси 
ишлаб чиқилиши ва 2021-2022 ўқув йи-
лидан ўқитишни йўлга қўйиш,  Алишер 
Навоий номидаги ижод мактаби таш-
кил этиш ёш авлодга Ҳазрат Навоийни 
чуқурроқ англаш имконини беради.

Инсон маънавий 
қиёфасининг яна 
бир кўриниши — 
ватанпарварлик. 
Алишер Навоийнинг 
давлат арбоби ва 
ижодкор сифатида 
амалга оширган ишлари 
замирида ҳам ватанга 
бўлган садоқат ва 
муҳаббат, халқпарварлик 
туйғулари ётади. 

Жорий йилнинг 19 январь куни 
 Президентимиз Шавкат Мирзиёев 
мамлакатимизда маънавий-маърифий 
ишлар тизимини тубдан такомиллаш-
тириш, бу борада давлат ва жамоат 
ташкилотларининг ҳамкорлигини ку-
чайтириш масалаларига бағишлан-
ган видеоселектор йиғилишида “Агар 
жамият ҳаётининг танаси иқтисодиёт 
бўлса, унинг жони ва руҳи маънавият-
дир. Биз янги Ўзбекистонни барпо 
этишга қарор қилган эканмиз, иккита 
мустаҳкам устунга таянамиз. Биринчи-
си — бозор тамойилларига асосланган 
кучли иқтисодиёт. Иккинчиси — аждод-
ларимизнинг бой мероси ва миллий 
қадриятларга асосланган кучли маъ-
навият”, дея таъкидлади. Дарҳақиқат, 
маънавият илдизи неча минг йиллик 
ҳаётий тушунчалар ва қадриятлари-
мизга бориб тақалади. Тарихимиз-
ни, аждодларимизнинг ҳикматга 
бой меросини ўрганишимиз ўзли-
гимизни чуқурроқ англашимизга, 

 ёшларни аждодларга муносиб ра-
вишда тарбиялашимизга асос бўлади. 

Тарихдан маълумки, Алишер На-
воий ўз замонасининг улуғ ва шарафли 
кишилари билан бир муҳитда улғайиш, 
уларнинг аксариятидан устоз-шогирд 
асосида илм ўрганиш бахтига мушар-
раф бўлган. 

Навоийнинг “Мажолис ун-нафоис” 
ва “Насойим ул-муҳаббат” рисола-
лари ниҳоятда муҳим манба бўлиб, 
ўша давр маънавиятининг жонли сий-
моларидан мингга яқин киши ҳақида 
қимматли маълумотларни ўзида жам 
этган. Шунингдек, ислом даври маъ-
навиятининг бошқа муҳим жиҳатлари 
ҳақида ҳам кўплаб назарий мулоҳаза-
лар  мужассамлашган. 

Ҳазрат Навоий ижодининг авж нуқ-
талари ҳисобланган “Лисон ут-тайр”, 
“Муҳокамат ул-луғатайн”, “Маҳбуб 
ул-қулуб”, “Хазойин ул-маоний” асар-
лари миллий маънавиятимизни хо-
лис англаб етишда бугунги авлодлар 
учун беназир манба ва асос бўлиб 
хизмат қилади. Навоийнинг “Ғаройиб 
ус-сиғар” (“Болалик ажойиботлари”), 
“Наводир уш-шабоб” (“Йигитлик дав-
ри нодирликлари”), “Бадоеул-васат” 
(“Ўрта ёш кашфиётлари”), “Фавойид 
ул-кибар” (“Кексаликдаги фойдали му-
лоҳазалар”) номлари билан аталган 
Чор девони инсон умрини тўрт фасл: 
баҳор — болалик, ёз — навқиронлик, 
куз — ўрта ёш ҳамда қиш — кексалик, 
яъни донишмандликка ажратиб, ҳар 
бир фаслнинг ўзига хос хусусиятлари-
ни, маънавият мағзини чақиб беради. 
Чор девонни мутолаа қилган инсон 
ҳаёт фалсафасини англаб етади ва 
умр аталмиш неъматнинг нечоғлиқ ға-
ниматлигини ҳис этади. 

Хулоса сифатида шуни айтишни ис-
тардимки, халқимизда “Яхшидан боғ 
қолади” деган мақол бор. Дунёнинг 
турли мамлакатларида кескин кураш-
лар кетаётган, рақобатлар кучаяётган 
бугунги даврда, тинчлигимизни барқа-
рорлаштиришимиз, юртимизда амалга 
оширилаётган ислоҳотлар изчиллиги-
ни таъминлашимиз орқали мустақил-
лигимизни янада мустаҳкамлашимиз, 
тараққиёт сари собит қадам қўйиши-
миз учун маънавиятимиз юксак бўли-
ши керак. Мутафаккир бобомизнинг, 
“Менга не ишқу, не ошиқ ҳавасдур, 
агар мен одам ўлсам, ушбу басдур” 
деган мисралари бор. Навоийни ўқиш 
ва уқиш фарзандларимиз тасаввури-
даги даҳо шоиримизни уларнинг та-
факкурига кўчиришга, авлодларнинг 
аждодларига муносиб бўлиб етиши-
шига хизмат қилади. 

Алишер Навоийнинг бебаҳо ижодий-илмий 
мероси нафақат миллий адабиётимиз, 
балки жаҳон адабиёти тарихида, миллий 
маданиятимиз ва тафаккуримиз ривожида ҳам 
алоҳида ўринга эга. Улуғ шоир ўзининг шеърий 
ва насрий асарларида юксак умуминсоний 
ғояларни, она тилимизнинг беқиёс сўз бойлиги 
ва чексиз ифода имкониятларини бутун 
жозибаси билан намоён этиб, Ер юзидаги 
миллионлаб китобхонлар қалбидан муносиб ва 
мустаҳкам жой эгаллади.

Гуличеҳра ДУРДИЕВА,
 “Янги Ўзбекистон” мухбири

меросини кўп нусхада чоп этиш, 
олимлар билан ҳамкорликда ай-
римларини адабий тил меъёрлари 
асосида шарҳлар билан нашр этиш 
йўлга қўйилди. Айтиш керакки, сўнг-
ги йилларда “Ўзбекистон” НМИУ 
нашриёти томонидан “Насойим 
ул-муҳаббат”, “Навоий ғазалиё-
ти”, “Навоий лирикаси”, “Навоий 
асарларида фалакиёт сирлари”, 
“Фасоҳат мулкининг соҳибқиро-
ни” деб номланган бир қанча янги 
китоблар ҳам чоп этилди.

Бу асарлар бобокалонимизнинг 
нодир мероси, ибратли ҳаёти ва 
ижодини ҳар томонлама илмий 
ўрганиш, тарғиб этиш натижаси-
да халқимизнинг китобхонлик ма-
даниятини ошириш билан бирга, 
ёшларни Ватанга муҳаббат, мил-
лий ва умуминсоний қадриятларга 
ҳурмат руҳида тарбиялашда муҳим 
аҳамият касб этади. 

Китоблар кўнгил мулки, қалб чи-
роғи, тафаккур қанотидир. Айниқса, 
янги босмадан чиққан китоб бўлса. 
Очиғи, ўзига хос қулайликларга эга 
электрон нашрлар имкониятини эъ-
тироф этган ҳолда, китобнинг ҳеч 
бир технология боса олмайдиган 
ўрнини, аҳамиятини айтиб ўтмас-
дан бўлмайди. Янги китобнинг са-
ҳифаларини бирма-бир варақлаш 
асносида қалб мўъжизавий завққа 
тўлади. Дунё олимлари томонидан 
мўъжиза сифатида таърифланган 
китобларни мутолаа қилиш, у ҳақи-
да кўнгилга яқин инсонлар билан 
фикрлашиш инсонга чексиз ҳаяжон, 
қувонч бағишлайди. 

Иккинчи жаҳон 
урушининг суронли 
йиллари. Ўзбекистон 
фронт ортида ғалабага 
ҳисса қўшиш учун меҳнат 
қилаётган, узоқ ўлкалардан 
кўчирилганларга ўз 
уйидан бошпана бериб, 
нонини баҳам кўраётган 
оғир дамлар. Ана 
шундай машаққатли ва 
залворли даврда  Ойбек 
истеъдодининг маҳсули 
ўлароқ тарихий-бадиий 
жанрнинг юксак намунаси 
бўлиб қолган мазкур асар 
яратилди. 

Бизнинг ҳавас қилса арзийдиган буюк тарихимиз бор. Ҳавас қилса арзийдиган улуғ аждодларимиз бор. 
Ҳавас қилса арзийдиган беқиёс бойликларимиз бор. Ва мен ишонаман, насиб этса, ҳавас қилса арзийдиган буюк 

келажагимиз, буюк адабиётимиз ва санъатимиз ҳам албатта бўлади. 
Шавкат МИРЗИЁЕВ,

Ўзбекистон Республикаси Президенти

